
Гъазават 
ккеялъе сабаб

Гьижра гьабун хадуб 
щуабилеб соналъул 

шаввалалъ букIана 
хандакъалъул гъазават. 
Гьеб гъазаваталде 
капурзаби рахъинариялъе 
сабаблъун ккана Бану Назир 
тухумалъул церехъаби. 

Бану Назир тухумалъул жугьу-
тIазул къокъа ана Маккаялъул 
мушрикуназухъе ва гьел ахIана 
Аллагьасул  Расуласулгун  
рагъ гьабиялде. Гьез мушрику-
назда абуна: «Ниж нужгун ца-
дахъ рукIине руго МухIаммадги 
бусурбабиги ракьалдаса тIагIи-
наризегIан. ХIакълъунго нужеца 
гьабулеб дин гьезул диналдаса 
(исламалдаса) лъикIаб буго», – ян. 

Гьезул хIакъалъулъ рещтIана 
хадусеб аят (магIна): «Мун ба-
лагье, я МухIаммад, жидее Тав-
раталдаса цо бутIа гIелмуялъул 
кьуразде, гьез иман лъолеб 
буго хъанчалда ва шайтIаналда, 
капурзабазде ишараги гьа-
бун абулеб буго: «Гьал нухалъ-
ул рахъалъ цIикIкIун ритIарал 
руго Аллагьасда  иман лъурал 
чагIаздаса». Гьел (жугьутIал) руго 
жидее Аллагьас  нагIана кьу-
рал (рахIматалдаса рачахъарал) 
чагIи, щив чи вугониги Аллагьас 
жиндие нагIана кьун, гьев Алла-
гьасул  гIазабалдаса цIунизе 
кIолев чи ватиларо дуда», – ян 
(«Нисаъ», 51–52).

Къурайшиязулгун жугьутIазул 
къотIи-къай ккана бусурбабигун 
рагъизе. Хадуб гьеб Бану На-
зирил тухумалъул жугьутIазул 
къокъа ГъатIафаназухъе ана. 
Гьелги ахIана гьез къурайшиял 
ахIараб жоялде. Гьелги мукIур 
гьарун хадуб гьез мукIур гьару-
на Бану Фазарат ва Бану Мурат 
тухумалъул чагIиги. Хирияв Ава-
раггун  рагъизе цо хасаб заман, 
бакI чIезабуна гьез. 

Рагъде хIадурлъи
Хирияв Расуласухъе  капур-

заби рагъде хIадурлъулел ругин 
хабар щвана. Гьес гIадамал данде 
ракIарана ва бицана гьезда тушма-
насул хIакъалъулъ хабар ва гьезул-
гун щиб гьабун лъикIдаян гIакълуги 
дандбана. Гьеб мехалъ Салманул 
Фарисияс хандакъ бухъиялъул 
гIакълу кьуна. Гьелде щвезегIан 
гIарабазда лъалароан хандакъалъ-
ул хIакъалъулъ щибго жо. 

Авараг  богун Мадинаял-
даса къватIиве вахъана ва СалгI 
мегIералда цебе, жидедаги туш-
манасдаги гьоркьоб кколедухъ, 
хандакъ бухъизе байбихьана. 
Бусурбабазул боялъул гIадад 
(рикIкIен) букIана лъабазарго 
рагъухъан, къурайшиязулги цоги 
данделъарал боязулги тухумазул-
ги рикIкIен букIана анцIазарго чи. 

Бараидасан Бухарияс бица-
на: «Хандакъалъул къоялъ дида 
Авараг  вихьана хандакъалъуса 
къватIибе ракь баччу-
лев». 

Хандакъалъул 

гъазават

Дагъистаналъул халкъазул цебесеб тарих 
лъазе ккани, ТIадегIанав Аллагьас нилъее 

кьураб кIудияб нигIмат – исламияб дин лъикIго 
лъазе хIаракат бахъизе ккола. 

Жамалудин 

Гъазигъумукъи
ракIалде щвеялда бан гIелмияб конференция

17 октябралда 
МахIачхъалаялда 

Дагъистаналъул 
ГIелмияб централда 
тIобитIана  
Дагъистаналъул цIар 
рагIарав къутIбу, 
гIалим, накъшубандияб 
тIарикъаталъул 
устар, жамгIияв 
хIаракатчи, Шамилил, 
ГъазимухIамадил  
мугIалим, 
Гъазигъумекиса Саййид 
Жамалудин-шейхасул 
ирс ракIалде щвеялда 
бан ахIараб гIелмияб 
конференция.

ХIажи-Удурат шайих 

исламияб тарихалда
МухIаммад ШАЙИХМУХIАМАДОВ, 
ДИУ-ялъул мугIалим

Ислам, цохIого-цо нилъер бу-
сурман дин гуребги, ккола дагъис-
таниязул гIумруялъул кьучI. 
Исламалъ квербакъана Дагъи-
станалда магIишатияб ва рухIияб 
гIумру битIун цебе бачине. Исла-
малъ гIaгap гьаруна ва цолъиза-
руна нилъер халкъал. Дагъистан 

киналго дагъистаниязе цо букIин 
бихьизабуна исламалъ. Исла-
малъ цIунана ва цебетIезабуна 
бищунго нилъеца кIвар буссине 
кколеб хIужа – Дагъистаналъул 
халкъазул рухIияб гIумру. Исла-
мияб кьучIалда Дагъистаналда 
цебетIуна лъай ва гIелму. 

ЦIИЯЛ ХАРБАЛ

Саййид Жамалудин ал-
ХIусайни ал-Къибуди ал-

Гъазигъумухъи ад Дагъистаниян хъвала 
гьесул хIакъалъулъ тарихалъул тIахьазда. 
Гьавуна Жамалудин 1792 (1788) соналъ 
Гъазигъумекив. Хвана Стамбулалда 1866 
соналъ. Гьев вукIана, Дагъистаналда гу-
ребги, бусурбабазул улкабаздаги цIар 
рагIарав, накъшубандияб тIарикъаталъул 
устар, жамгIияв хIаракатчи, кIудияв гIалим. 
Гьесул эмен Макъабуттаца жиндаса ба-
жарараб гьабуна доб заманалда рекъон 
васасе  лъикIаб лъай щвеялъе. ЛъикIаб 
лъай-гIелму щвана Жамалудиние Гъуме-
кибги, Кавказалдаги, ГIусманиязул ра-
кьалдаги. Щвана гьесие кьучIаб лъайги. 
ЛъикI лъалаан турказул, персазул, гIараб 
ва Дагъистаналъул чанги мацIал.  Лъала-
ан гIараб адабият, мантIикъ, фикъгьи ва 
гь. ц.. Гъазигъумекдерил Аслан-ханасул 
хъулухъалда гьесул иш тIубалев чилъун-
гицин хIалтIана гьев гIолохъанаб мехалда. 
ГIемер заман иналдего гьеб хIалтIи рехун 
тана Жамалудиница ва,  тIарикъаталдеги 
лъугьун, тIуванго диналде вуссана. 

КIудияб асар гьабуна Жамалудиние 
20-50-абилел соназ кIудияв гIалим, устар 
МухIамад Ярагъиясулгун (1771–1839) кка-
раб лъай-хъваялъ. Хадубккун гьес накъ-
шубандияб тIарикъаталъе ижазаги кьу-
на Жамалудинихъе. Жамалудин-шейхас 

тIарикъаталъул нухде тIоритIана имам 
ГъазимухIамад, имам Шамил. Гьез кутакал-
да хIурмат гьабулаан жидерго мугIалим, 
шейх Жамалудинил. Доб Кавказалъул 
рагъул соназда Имаматалъул  Диванал-
де гъоркье унел гIалимзабазул кьерулъ 
вукIана Жамалудинги. Шамил имамас гьа-
булеб ишалъулъ кидаго гIакълу цIехолаан 
жиндирго шейхасда. Гьеб гуребги, гьезда 
гьоркьоб гIагарлъиги букIана. Имамат бих-
харалдаса нахъе 1861 соналда Жамалудин-
шейх Стамбулалде гочана.

КIудияб рухIияб ирс нахъе тана 
Жамалудин-шейхас. Гьезда гъорлъ буго 
цIар рагIараб «Адабул Марзият». Гьеб  
хIалтIи къватIибе бахъун букIана чангониги 
нухалъ: 1905 соналда Порт-Петровскалда, 
1908 – Темир-Хан-Шураб, 1986 – Оксфор-
далда. ГIурус мацIалдеги буссинабун, 
къватIибе биччана  Тифлисалда 1969 со-
налъ. КIиабизеги (гIурус мацIалда) бахъа-
на 1986 соналда Оксфордалда. Гьединго 
бусурбабазда гьоркьоб тIибитIараб буго 
гьесул «Усулудин», «Кифаят ал гIавам».      

17 октябралда гьеб кIудияб конферен-
ция гIуцIана  Дагъистаналъул тарихалъ-
ул, археологиялъул ва этнографиялъул 
гIелмияб институталъ, Дагъистаналъул 
Динияб идараялъ, Халкъазда гьоркьосеб 
Шамилил фондалъ ва лаказул ЖамгIияб 
советалъ. Конференциялъе нухмалъи 

гьабуна Дагъистаналъул ГIелмияб цен-
тралъул председатель, РАН-алъул член-
корреспондент, гIелмабазул доктор, 
профессор Камилов Ибрагьимхан Ками-
ловичас. 

Тарихалъул, археологиялъул ва эт-
нографиялъул гIелмияб институталъул 
хIалтIухъабаз гьеб мажлисалде хIадур гьа-
рун рукIана гIемерал докладал: тарихиял 
гIелмабазул доктор, профессор Шихсаидов 
Амрица – «Гъазигъумекиса Жамалудин, 
гьесул гIумру ва вукIа-вахъин», тарихиял 
гIелмабазул кандидат Наврузов Анвари-
ца – «Накъшубандияб тIарикъат ва Жама-
лудинил хIалтIи», тарихиял гIелмабазул 
кандидат, Халкъазда гьоркьосеб Ша-
милил фондалъул член ХIасангIалиев 
МухIамадица – «Гъазигъумекиса Жамалу-
дин ва Кавказалъул рагъ», институталъ-
ул гIелмияй хIалтIухъан ТIагьирова Наи-
даца – «Гъазигъумекиса ГIабдурахIманил 
хIалтIабазулъ Жамалудиние бихьизабу-
раб бакI», Дагъистаналъул мацIазул, ада-
бияталъул ва искусствоялъул хIалтIухъан, 
филологиял гIелмабазул доктор, профес-
сор ГIабдулаев ГIисаца – «Шейх Жамалу-
дин – захIматаб заманалъул мустахIикъав 
инсан ва маслихIатчи», Дагъистаналъул 
пачалихъияб университеталъул  доцент, 
филологиял гIелмабазул кандидат Амино-
ва Хазинаца –  «Гъазигъумекиса Жамалу-

динил «Адабул Марзият» абураб тIехьалъ  
адабияталъе нахъе тараб ирс». 

КIалъазе рахъана гьединго гIемерал 
гIахьалчагIи ва гьалбал. Гьезда гъорлъ  
ГТРК-ялъул редактор Мусаев С., Шами-
лил фондалъул член Эльдаров М. ва 
цогидалги. КигIан къокъаб букIаниги, 
ракIалдаса унареблъун лъугьана конфе-
ренциялде рачIаразе профессор, тари-
хиял гIелмабазул доктор МухIамадханов 
МухIамадханица гьабураб таржама. 
Гъазигъумекиса Жамалудиница Рочиса 
Маммадибирасде гIараб мацIалда хъва-
раб назму цIалана гьес. Гьеб цо гьитIинаб 
мисалалъ, таржама букIаниги, халкъал-
да цебе якъинго рагьана Жамалудинил 
гIакъиллъи, пикруялъул мухIканлъи, гье-
сухъ букIараб гIелмуялъул гъварилъи. 

«Нилъеда нилъерго тарих, нилъер-
го гIалимзаби кIочене бегьуларо, хасго 
Жамалудин-шейх гIадал дунялалдаго 
цIар рагIарал гIалимзаби», – ян букIана 
щивав кIалъазе вахъанщинас загьир гьа-
булеб пикру. «Жакъа Дагъистаналъул 
гIалимзабазда цебе чIараб масъала буго 
Гъазигъумекиса Жамалудинил гIумру, гье-
сул жамгIияб хIаракатчилъи, гьесул хIалтIи 
тIадеги гъваридго лъазаби ва гьес нахъе 
тараб ирсалъул гIелмияб цIех-рех гьаби», 
– ян хъван букIана конференциялъул про-
граммаялда.

19–20 абилеб октябралда 
Дагъистаналъул муфти АхIмад-

хIажи ГIабдулаев ва Динияб идараялъул 
хIалтIухъаби гIахьаллъана Чачан 
Республикаялда   тIобитIараб кIудияб 
мажлисалда.

 Гьеб мажлис гIуцIун бугоан Грозный шагьаралда 
бараб АхIмад Къадировасул цIаралда бугеб «Чачан 
РакI» абун цIар тараб кIудияб мажгит рагьиялда 
хурхун. Чачаназул СМИ-яз бихьизабулеб буго гьеб 
Европаялда бищун кIудияб мажгит бугилан. Гьениб 
цадахъго как базе рес щолеб буго 10-азарго чиясе. 
Гьеб мажгит баялъул проект буго Турциялда бугеб 
«Сулеймания» абураб мажгиталъулго гIадаб. Амма 
гьаб долдаса кIиго нухалъ кIудияб бугила. 

Гьеб мажгит ва цогидал исламиял идарабазе 
рарал минабиги рагьиялъул мажлисалде рачIун 
рукIана 12 азарго гьобол.  Гьезда гьоркьор рукIана 
2500 къватIиса пачалихъалъул ва Россиялъул цоги 
бакIаздаса гьалбал. 

Рагьулеб къо букIана рузманкъо ва киналго бу-
сурбабаз гьениб рузман бана. Гьеб мажлис бихьи-
забулеб букIана гьебго заманаялъ батIи-батIиял те-
леканалаз ва интернеталда. Гьелъие гIоло хIадурун 
рукIана 200-ясдасаги цIикIкIун мухбир, 48 газет-
журнал жидеца биччалел, ва 28 къватIиса пача-
лихъалъул мухбирзабиги. 

Гьеб мажгит буго Исламияб комплексалда гьор-
кьобе унеб цо бутIа. Гьениб гьединго бан буго Ча-
чаназул динияб идараялъул мина, Кунта-хIажил 
цIаралда бугеб Россиялъул Исламияб Институт, ис-
ламияб библиотека, мутагIилзабазе общежитие ва 
гостиница. 

Кинабниги комплексалъ ккун буго 14 гектар ра-
кьалъул. Гьенир гьарун руго паркал, кIуди-кIудиял 

фонтанал. Мажгиталъул минарабазул борхалъи 
кколеб буго 64 метр. 

Гьеб кинабго хIалтIи гьабизе квербакъана Ча-
чаназул президент Рамзан Къадировас. Гьес 
гIуцIун буго АхIмад Къадировасул цIаралда бугеб 
фонд ва Россиялъул цоги бакIаздагицин мажгит-
мадрасабазе кумек гьабулеб буго. Гьединго гьебго 
къоялъ къачIан лъугIун рагьана Ярославль шагьа-
ралда бугеб мажгит. Гьебги Рамзанил сайигъатлъун 
рикIкIана бусурбабаз. 

Мажлисалъул кIиабилеб къоялъ тIобитIана «Ис-
лам – ракълилаб дин» абураб кIудияб гIелмияб 
конференция. Гьеб конференциялъул хIалтIулъ 
гIахьаллъи гьабуна 30 батIияб пачалихъалъул 
гIалимзабаз ва вакилзабаз. 

Дагъистаналъул Президент МухIу ГIалиевги щун 
вуго 19-абилеб къоялъ Рамзанида кинабго барки-
зе.

«Исламистал» – 
жугьутIазул чагIи

 
«Йеменалъул хасал службабаз ккуна «Исламалъул байрахъалда гъоркь» 

бакI-бакIазда гIемерал кьвагьиял жидеца гьарураб террористазул къокъа». 
Гьедин 6 октябралда лъазе гьабуна Йеменалъул президент ГIали ГIабдулла 
СалихIица. 

Ахирисеб кьвагьи гьабуна 17 сентябралда кIиго машинаялда лъурал 
кьвагьулел жалаз. Йеменалъул тахшагьаралда хвана 16 чи.

«Гьел террористал ратана ГIизраилалъул мурадал тIураялъе гIоло 
хIалтIулел», – абуна президентас. Моссадалъул (ГIизраилалъул разведка) 
лъалкIал «исламиял» абун хIалтIулел террористазул къокъабазда ругилан 
гIемераб абуна батIи-батIиял хIукуматазул аналитиказги. Гьездаго гьор-
кьоб рехсолеб буго «Аль-КъагIидаги». 

«Ислам Ньюс»

Палестинаялъул къурбанал
Палестинаялъул жани-

сел ва къватIисел ишазул 
Департаменталъ лъазабу-
леб буго ахираб микьго со-
налда жаниб ГIизраилалъ 
гьезул 5528 чи чIванилан. 

Гьезда гьоркьор рукIана 
1010 лъимер ва 340 
чIужугIадан. 

Гьединго гьеб докла-
далда абулеб буго гьаб 
микьго соналъ чIванила 664 
цIалдохъан ва 11 журналист, 
33000 чи лъукъана, 3600 чи 
ругъназул хIасилалда инва-
лидаллъун лъугьана ва 7500 
чи вахъунареб хIалалде кка-
на.

«Муслим Ньюс» 
Ко. ик

Жамалудин Гъазигъумукъи
ракIалде щвеялда бан гIелмияб конференция

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

АВАРАГАСУЛ  ГIУМРУ

ЩИВ ЧИ ВУГОНИГИ ВАСИЯТГИ НАХЪЕ ТУН ХВАРАВ, 
ГЬЕВ ВУГО СУННАТГИ БИТIАРАБ НУХГИ ЦIУНУН ХВАРАВ ЧИ (Ибну-Мажагь)

Анасица абуна: «Мугьажираз-
гун ансараз, хандакъ бухъу-

лелъул ва гьениса ракь къватIибе баччу-
лелъул, ахIулеб букIана гьаб назму: 

ЧIаго ругебгIан мехалъ 
ислам цIунизе бугин
МухIаммадий гьа барал 
бусурбаби руго ниж. 
Гьезий жаваб гьабун, 
Хириясги  ахIулеб букIана: 
Ахираталъул гуреб 
лъикIлъи гьечIо, я Аллагь,
Дуца баракат рещтIа
 мугьажир-ансаразде» – ян. 

Аварагасул   мугIжизат

Бухарияс Жабиридасан бицана: «Хан-
дакъалъул къоялъ ракь бухъулаго, ниже-
да батана цо кIудияб гамачI. АсхIабзаби 
рачIана Хириясухъе  ва абуна бахъизе 
кIолареб кIудияб ганчIица квалквал гьабу-
леб бугилан. ТIагьаяс  жив вачIинин абу-
на. Ниж лъабго къоялъ кванан рукIинчIо. 
Аварагас  чехьалда гамачI бухьун 
букIана. ТIагьа  тIаде вахъана ва босун 
газагун цо кьабуралъ гьеб щущазабуна. 
Дица абуна: «Я Аллагьасул  Расул , изну 
кье дие рокъове ине», – ян. Изнуги щун, 
дун рокъове вилълъана. Дица хъизаналда 
абуна: «Дида Авараг  цIакъ лъикI гьечIого 
вихьана. Нилъер бакIалда квине жо бу-
гищ?» – илан. Гьелъ абуна: «Цо бурутIги 
пурчIинаги буго». Дица бурутI хъуна ва 
пурчIинаги ххенана». Хьагги цIетIе бахъи-
набун гIатIги буцун хадуб дун Расуласухъе 
 ана. Дица абуна: «Дагьабго кваназе жо 
буго дуеги, я Аллагьасул  Расул , цо-
кIиго чиясеги», – ян. Расулас  гьикъана: 
«КигIанаб къадар бугеб гьелъул?» – ан. 
Дицаги бугеб къадар бицана. ТIагьаяс  
абуна: «ЛъикIаб, гIемераб тIагIам буго», – 
ян. «Дуца хъизаналда абе дун вачIинегIан 
цIетIаса хьагги печалдаса чедги нахъе 
босугеян». Цинги Аварагас  ахIана: «Ле, 
хандакъалъул агьлу, Жабирица тIагIам 
хIадурун буго, рилълъа киналго гьесухъе». 
Рокъове щварабго Жабирица лъадуда 
абуна: «Дур талихI къана, хирияв Авараг 
 киналго мугьажиралги ансаралги рачун 
вачIунев вуго», – ян. Гьелъ абуна: «Авара-
гас  дуда гьикъанищ кигIанаб квен буги-
лан?» Гьес абуна: «Гьикъана», – ян. Цинги 
гьелъ абуна: «Аллагьасдаги  Гьесул Расу-
ласдаги  лъикI лъала», – ян. 

Цинги тIаде вачIана Авараг  аскарги 
цадахъ бачун. 

Расулас  aбуна: «Нуж жанире лъугьа, 
ахIи-хIур, хъуйги бахъинабуге», – ян. Цинги 
Авараг  лъугьана жинцаго асхIабзабазе 
чедгун гьан бикьизе. Гьес бекун чедги 
гьелда тIад лъун гьанги кьолеб букIана 
щивасухъе. Щибаб нухалъ гьан босанщи-
нахъе хьагалда тIад жо лъолеб букIана ва 
чед беканщинахъе печги къалеб букIана. 
Гьедин асхIабзабазе чедги гьанги бикьана 
ХIабибас  гьел киналго гIорцIизегIан. Ки-
набго аскар кваназабун хадусаги гьанги, 
додинго хьаг цIовухъе, нахъе хутIана, чед-
ги добго хIалалда камичIого букIана. Хири-
яс  дир хъизаналда абуна: «Дуца кванай 
гьаниса ва цогидазеги бикье, гIадамазде 
ракъи щун буго», – ян. 

Мунапикъазул ахIвал-хIал
Ибну Гьишамица бицана: «Хандакъ 

бухъулел къояз цIакъ кватIун рачIана му-
напикъзаби. РачIун хадусаги цIакъ дагьаб 

хIалтIиги гьабун чIолел рукIана гьел. Хири-
яв Расуласда  щибго гьикъичIого рокъо-
реги унел рукIана. Бусурбабиян абуни, 
цониги къваригIел ккани, ТIагьаясдасан  
изнуги тIалаб гьабун, унел рукIана. Хадуб 
гьеб тIубарабго нахъруссунги рачIунел 
рукIана. 

Бану Къурайзатаз 
къотIи биххи

Бану Назир тухумалъул бетIер АхтIабил 
ХIуйяю ана Бану Къурайзат тухумалъул 
бетIер Асадил вас КагIбихъе ва гьев гье-
сизавуна Расуласулгун  бугеб къотIи 
хвезабиялде. Гьесги абуна: «Дун духъе 
вачIун вуго къурайшиязул церехъабиги 
бутIрулги рачун, гьелги дица рещтIинарун 
руго Румат абулеб бакIалда. Гьединго 
дица рачун рачIана ГъатIафаназул це-
рехъабиги бутIрулги, гьелги рещтIинаруна 
УхIудалда аскIор. Гьел киназго дие къотIи 
гьабун буго МухIаммадги гьесда цадахъ 
ругелги тIагIинаричIого нахъе инарилан». 
КагIбица абуна: «Мун дихъе вачIун вуго, 
АллагьасхIаги, абадияб хIакъирлъигун…
Дур талихI къаяв ХIуяйю, дун те ва 
дир къотIи-къайги хвезабуге. Дида 
МухIаммадидасан ритIухълъиги къотIи 
тIубайги гурони бихьичIо». ХIуяйюца 
гIемер хабар бицана КагIбие ва ахиралда 
Аварагасе  хиянат гьабизе тIамуна. Гьелъ-
ул хабар Аварагасухъе  щвараб мехалъ, 
гьес МагIадил СагIд витIана гьелъул хабар 
уяб бугищали лъазабизе. Гьеб уяб батани, 
жинде ишара гьабейилан абуна Хирияс  
ва цогидазда гьелъул хабар лъазе бичча-
гейиланги лъазабуна. Гьеб гьереси батани, 
гьеб халкъалда лъазабеянги абуна. 

СагIдида гьеб хабар уяб батана ва гьес 
Аварагасда  лъазабуна. Гьеб мехалъ 
Аллагьасул  Расулас  абуна: «Аллагь 
тIадегIанав вуго, нуж роха, ле, бусурбаба-
зул жамагIат!»

Бусурбабазе Бану Къурайзатаз къотIи 
биххун бугилан хабар щварабго, муна-
пикъзаби лъугьана бусурбабазул гуч 
дагьлъизабизе батIи-батIиял харбал 
тIиритIизаризе. Гьеб заманалда тушбаби 
гIагарлъана Мадинаялде. Мунапикъзабаз 
абулеб букIана: «МухIаммадица Кисралгун 
Къайсарил хазинабазда кверщел батизе 
бугилан абулеб букIана нижеда, жакъаян 
абуни, ниж хIинкъулел руго хIажат тIубазе 
къватIире рахъинецин», – илан. Гьеди-
наб ахIвал-хIалалде ккедал, бусурбабазде 
рещтIараб захIмалъиги кIодолъидал, Ава-
рагас  ГIубадатил СагIдилгунги МугIазил 
СагIдилгунги гIакълу дандбана, Мади-
наялъул пихъазул лъабил бутIаги кьун, 
ГъатIафаназулгун рекъел гьабун лъикI 
букIинадаян. Гьев кIиясго абуна: «Я Алла-
гьасул  Расул , гьеб дуе бокьун гьабу-
леб ишищ, яги Аллагьас  амру гьабураб 
ишищ, яги нижее гIоло гьабулеб ишищ?» 
– илан. 

ТIагьаяс  абуна: «Гьеб буго дица ну-
жедаса гьезул гуч нахъчIвазе, нужее гIоло 
гьабулеб иш» – илан. Гьеб мехалъ МагIазил 
СагIдица абуна: «АллагьасхIаги гьеб нижее 
къваригIараб жо гуро, АллагьасхIаги ни-
жеца гьезие хвалчен гурони кьезе гьечIо, 
Аллагьас  гьездаги нижедаги гьоркьоб 
хIукму къотIизегIан», – абун. Гьелдаса 

разилъун Аварагасул  гьумер гвангъун 
бачIана. 

Тохлъукьего хандакъалда тIаде ккарал 
мушрикуназ абуна гьеб бугин гIарабаз 
жиб гьабулеб букIинчIеб хIиллаян. Гьез 
аскар чIезабуна хандакъ сверун. Рагъ-
ги байбихьичIо, кинниги хандакъалъул 
къваридаб бакI балагьун цояб рахъалде 
рахъине хIалбихьана цо-цо капураз. Гье-
зул гьужум нахъчIвана, цоял чIвана, цоял 
нахъруссун ана. ГIали-асхIабас гьенив 
мушриказул цIар бугев рагъухъан Вуддил 
ГIамруги чIвана. 

Рагъги гьабичIого 
мушриказул бо биххи

ТIадегIанав Аллагьас гIей гьабуна бу-
сурбабазе рагъалдаса, мушрикуназул 
боги биххизабуна бусурбаби гъорлъ 
гIахьаллъи гьечIеб кIиго сабабалдалъ-
ун. Гьезул тIоцебесеб абуни, мушриказул 
цояв МасгIудил вас НугIайман вачIана ис-
ламги босун хирияв Расуласухъе  ва гьес 
загьир гьабуна жив Аварагас  бицараб 
бокьараб иш тIубазе хIадурав вукIин. Ава-
рагас  абуна: «Мун нижеда гьоркьоса 
цо чи вуго, кинниги, хIалкIвани, капур-
заби нахъ чIвай нижедаса, хIакълъунго, 
рагъ – гукки буго», – ян. 

МасгIудил НугIайм Бану Къурайзата-
зухъе ана, гьезда ракIалде ккун букIана 
гьев жеги мушриклъун вугилан, гьес гьез-
да абуна: «Къурайшазухъа гъоркьлъалие 
гIадамал росичIого рагъизе унге, хадуб 
къурайшалги нахъе тIурун, нужго хутIизе 
гурин МухIаммадида аскIор гIумру гьабу-
лел», – абун. Гьез абуна: «Гьеб лъикIаб пи-
кру буго», – ян. Цинги НугIайм вилълъана 
къурайшазухъе ва гьезда бицана: «Гьел 
пашманлъун руго нужее рагIи кьеялда-
са, гьезул пикру ккун буго, нужедасаги 
ГъатIафаназдасаги гъоркьлъалие чагIиги 
тIалаб гьарун гьел МухIаммадихъе чIвазе 
кьезе. Нужедаса жугьутIаз гъоркьлъалие 
чагIи тIалаб гьаруни, вореха, нужеца гье-
зухъе цониги чи кьезе гурин», – абун. Гье-
нисан НугIайм ана ГъатIафан тухумалъул 
чагIазухъе. Гьездаги къурайшиязда абу-

раб жо абуна. Гьес гьезул цояз цогидазе 
хиянат гьабун батилилан гьезда гьоркьоб 
щаклъи бижизабуна. Рагъде рахъайилан 
къурайшиял рачIиндал, Бану Къурайзатаз 
гъоркьлъалие чагIи тIалаб гьаруна. Къу-
райшияз гьел кьечIо ва НугIайм витIун 
вукIун вугилан ккана. Бану Къурайзаталги, 
гъоркьлъалие чагIи кьечIелъул, рагъде 
рахъинчIо. 

КIиабилеб сабабин абуни, бецIаб сар-
дилъ бахъараб гIасияб гьури. Гьеб гьороца 
капуразул чадирал рахъана, хьагал сверун 
чIвана, ракьгун сали бадиб речIчIизабуна, 
къавм хIинкъизабуна ва квачазабуна. Гьеб 
букIана капурзабаз бусурбаби сверун ккун 
къогогIан къо араб заман.

Муслимица Яманил ХIузайфатидасан 
бицана: «Дун вукIана боял риххизарураб 
сордоялъ Аварагасда  цадахъ. Гьеб сар-
дилъ багъарана кутакаб гьури. ТIагьаяс 
 абуна: «Щив чи вугониги, капураб 
къавмалъул хабарги лъазабун, дихъе 
вачIунев, Аллагьас  гьев Къиямасеб 
къоялъ дида цадахъ тола», – ян. Ниж 
гIенеккун чIана. Нижер цонигияс жаваб 
гьабичIо. 

Аллагьасул  Расулас  гьел рагIаби 
лъабцIул такрар гьаруна. Цинги абуна: «ТIаде 
вахъа, ле ХIузайфат, дихъе гьезул хабаргун 
вачIа», – ян. Дир цIар ахIидал вахъинчIого 
чIезе рес букIинчIо. Аварагас  абуна: «Мун 
а, дихъе капуразул хабарги босун вачIа. 
Гьезда мунго лъазеги тоге». Гьесда аскIоса 
мугъ барабго дун лъугьана хIамамалда 
жанисан унев гIадин. Капурзабазул боял-
де аскIове щведал дида Абусупьян вихьа-
на, цIаялда аскIовги чIун, жиндирго мугъ 
хинлъизабулев. Дица чIорбутIалда жаниб 
чIор лъуна, амма, Аварагасул  рагIабиги 
ракIалде щун, речIчIичIого тана. Къавмалъ-
ул хабарги лъазабун дун  нахъвуссана. 
Жиндаго тIад букIараб халгIаталъул рагIал 
дида тIад бана Хирияс . Дунги кьижана. 
Рогьел рехарабго Расулас дида абуна: «Ле, 
кьижарав, тIаде вахъа», – ян. 

Ибну ИсхIакъица бицана ХIузайфати-
дасан: «… Дун капуразул къавмалда гъор-
лъе лъугьана, гьуриялъги Аллагьасул  
боязги жидерго хIалтIи гьабулеб букIана. 
Гьезул я цIа, я хьаг, я бараб паж бахъун 
чIун толеб букIинчIо. Абусупьяница абуна: 
«Щивас хал гьабе цадахъ вугев чиясул», – 
абун. Дица, аскIов вукIарасул кверги ккун, 
абуна: «Мун щив?» – илан. Гьесги жаваб 
гьабуна. 

Цинги Абусуфьяница абуна: «Ле къу-
райшиязул жамагIат, АллагьасхIаги гьанир 
чIезе бегьулеб хIал лъугьун гьечIо, нилъее 
Бану Къурайзатаз хиянатги гьабун буго, 
нилъеда кутакаб гьуриги дандчIвана, нух-
де рахъа, дунги нахъвуссунев вуго», – ян. 
Капурзаби нахъруссун арабго Аварагги 
 асхIабзабигун Мадинаялде тIадвуссана. 
Капурзабаз сверун ккун сверулел сардал-
къояз, хирияв Авараг  гьоркьов чIечIого 
гьардолев вукIана БетIергьанасда бусур-
бабазе кумек гьабеян. 

ТIагьаяс  гьарулеб букIана гьадин: «Я 
тIахьал рещтIунев Аллагь, я хIисаб хехав 
Аллагь, Дуца боял щущахъ разаре, Дуца 
гьел риххизаре ва чIучIазаре», – ян. 

Аллагьас  асхIабзабазе гIадаб 
къвакIиги Аварагасде  рокьиги кьеги 
нилъее. Амин.

НУЖЕЦА ХВАРАСУЛ ЛЪИКIЛЪАБИ РЕХСЕ, ГЬЕСУЛ КВЕШЛЪАБИ РИЦИНАЛДАСА ЦIУНУН ЧIА 
(Абу-Давуд, Тирмизи, Ибну-ХIиббан)

ВАГIЗА

«ХIасад» абула Аллагьас  
цойгидасе кьураб нигIмат 

тIаса ине бокьиялда, гьеб нигIмат 
гьесул букIине бокьунгутIиялда. 
ХIасад гIицIго нигIматаздехун 
букIуна. Аллагьас  мун гуресе 
кинаб букIаниги нигIмат кьедал, 
дур гьелдехун букIуна кIиго батIияб 
хIал: тIоцебесеб буго дуда гьадаб 
нигIмат рихин ва гьеб тIаса ине 
бокьи.

КIиабилеб хIал – дуда гьадаб нигIмат ри-
хунебги гьечIо, тIаса ине бокьунги гьечIо. 
Кинниги бокьулеб буго дуегоги додинаб 
щвезе. Гьелде абула гъибтIатилан, ай хъахIаб 
хIасадилан, хьул лъейилан. Гьеб шаргIалъ 
какараб гьечIо, бегьулеб буго.

ХIадисалда абулеб буго: «Муъминчиясул 
хьул лъола, мунапикъас хIасад гьабула», – 
ян. ГъибтIат бегьиялъе нилъее далиллъун 
чIола Аварагасул  цойги хIадис: «ХIасад бе-
гьуларо кIиго жоялдехун гурого: Аллагьас  
жиндие буголъи кьурав, гьеб лъикIаб рахъ-
алдеги хвезабулев чиги, жиндие гIелмуги 
кьурав гьелда гIамалги гьабулев, чиядаги 
малъулев чиги». Гьаб хIадисалда «хIасад» 
абураб рагIиялъул магIна ккола «хьул лъей» 
абураб.

Гьадин бегьулеблъун гуребги, гьеб 
гъибтIат цо-цо бакIалда беццараблъун лъу-
гьуна ва  хIатта тIалъула. Кин абуни, гьадаб 
жинде хьул лъолеб нигIмат диналъулъ тIадаб 
жо батани, мисалалъе, иман лъей гIадаб, как 
бай, кIал кквей, закат бахъи гIадаб (гьал жал-
ги нигIматалищ кколелан ракIалде ккарав 
чи ватани, гьесда лъай гьелдаса кIудияб 
нигIматго гьечIеблъи), гьелдехун хьул лъезе 
тIадаб букIуна. Щай абуни, мисалалъе, иман 
лъеялде хьул лъунгутIи, гьеб бокьунгутIи, 
иман гьечIолъиялда разилъи – капурлъи-
ялда разилъи кколелъул. Гьеб хIарамаб жо 
буго. Гьелда рекъон, доб жинде хьул лъолеб 
жо батани диналъулъ беццараб жолъун (са-
дакъа кьей гIадаб), гьелдехун хьул лъезеги 
беццараб букIуна. 

Гьаб буго, доб нигIмат дандиясулги букIун, 
жиндиегоги букIине бокьиялъул хIукму. 
Амма жинде хьул лъураб нигIмат дандияс-
да тIаса ине бокьани, гьесул букIунгутIизеги 
бокьани, гьеб жо ккола хIасад, шаргIалъ ка-
караб, чIегIераб хIасад. 

Аварагас , хIасадги гьеб рекIелъ бижи-
ялъе сабабалдасаги, гьеб сабаблъиялдалъун 
инсанасул рекIелъ раккулел гIамалаздасаги 
нахъчIван, абулеб буго: «Нужеца цоцазде-
хун хIасадги гьабуге, цоцаздехун гьоркьоб-
лъиги къотIизабуге, нуж цоцаздаги рихунге, 
цоцаздехун мугъ рехунги рукIунге», – ян. 

Гьаб хIадисалда рехсараб цояв цогияв 
лагъасда рихин букIуна кIиго чиясда гьор-
кьоб хIасад ккеялъул хIасиллъун, гьелдаса-
ги нахъчIвалел руго нилъ, гьелдалъун жиб-
го хIасадалдасаги нахъчIвалел руго, гьелда 
тIадеги, гьелдалъун лъугьунел гIамалал, 
гьоркьоблъи къотIизаби ва цоцазде мугъ 
рехун рукIин – гьелдасаги рикIкIалъун чIаян 
абулеб буго нилъеда хирияв Аварагас .

Цойги хIадисалда Аварагас  абулеб 
буго: «ХIасадалъ лъикIлъаби кванала цIаялъ 
цIул кваналеб гIадин», – илан. ХIасадалъ 
лъикIлъаби кванаялъул магIна буго гьел 
гIамалал Аллагьас  къабул гьарунгутIиги 
лъикIал гIамалал хъвалел тIанчазда гьел 
хъвангутIиги. Щай гьедин букIунебин абу-
ни, хIасад – гьеб кколелъул, цебеги абухъе, 
Аллагьас  инсанасе кьураб нигIмат ри-

хин, бокьунгутIи, гьеб гьесда тIаса ине 
бокьи ва гьеб гьесул букIине кколареб-
лъун рикIкIин. Аллагьас  нигIматалъе 
мустахIикъавлъун рикIкIарав лагъ гьас 
мустахIикъав гьечIевлъун рикIкIунев вуго. 
Гьебин абуни ккола Аллагь  лъавукълъи-
ялде гIунтIизави гIадаб жо, Гьесул хIукму-
къадаралда разилъунгутIи ва дандечIей 
гьаби. Гьелъ нахъчIвала хIасадчиясул гIамал 
къабул гьабиялдаса. 

Гьелъул хIакъалъулъ бачIараб цой-
ги хIадис буго. Аварагас  абулеб буго: 
«ХIасад гIагарлъана Аллагьасул  хIукму-
къадаралдаса бергьине», – ян. Гьелъ-

улги магIна буго хIасадчиясулъ кинаб-
ниги лъугьа-бахъунеб жо Аллагьасул  
хIукмуялдалъун букIунеблъи ракIчIун 
лъаялдаса хIасадияб рахъ бергьунеблъун 
букIин. Гьесда бихьуларого гIадинги букIуна 
лъие букIаниги щолеб нигIмат Аллагьасул  
хIукму-къадаралдалъун букIин ва гьединго 
тIасаги унареблъи къадаралдалъун гурого. 

ХIасадчиясул мурадин абуни букIуна, 
кинан хIукму-къадар батаниги, жиндие бо-
кьухъе дов цоясул нигIмат тIаса ин. БатIайиса 
абуни, жиндирго хIасадалдалъун, мурадал-
далъун ТIадегIанав Аллагьасул хIукму хвеза-
бизе, къинабизе лъугьарав гIадин вукIуна. 

Гьанже нужецаго хал гьабе, хириял бу-
сурбаби, хIасадчиясул ахIмакълъиялъул. 
Кин кIолеб инсанасда Аллагьас  кIкIарадул 
кваркьиялдацин бащад гьабичIеб, нилъеда 
гьадигIан кIудиябин кколеб гьаб ракьалда 
тIад бугеб Аллагьасул  гьитIинабго мах-
лукъаталда гьаб кинабго ракь, бакъ-моцI, 
цIваби, алжан-жужахI, анкьабго зоб-ракь, 
гьел цIун ругел махлукъатал – гьеб кинаб-
го Жиндирго хIикматалдалъун бижарав 
ТIадегIанав Аллагьасде дандечIун, гьесул 
хIукму хисизабизе. КIвелищха. КIоларо. 
Цо мискъалу зарра гIанасеб жоцин бугеб 
хIалалдаса хисизабизе кIоларо цохIониги 
махлукъаталда, ТIадегIанав Аллагьасе 
бокьун, Гьесул хIукмуялдалъун гурого. 

ТIадегIанав Аллагьас «ХIадисул къудсиялда» 
абулеб буго: «Ва Адамил лъимер! Нуж ки-
налниги, цере рукIаралги, хадур рачIунелги, 
гIадамалги, жундулги, анкьабилеб ракьалъ-
ул аххаде щвезегIан бугебщинаб махлукъ-
атги данделъун тIаделъаниги, ракьулъан цо 
мугь яги пихъ, яги тIамах, яги щиб букIаниги 
бижулеб жо баккизабизе, яги зодосан 
цо къатIра тIинкIизабизе, нужер гьелде 
хIалкIоларо, Дун нужеда гурхIун гурого». 

Закария аварагас (гIалайгьи салам) абулеб 
буго: «ТIадегIанав Аллагьас абуна: «ХIасадчи 
– Дир нигIматазул тушман вуго, Дир хIукму-
къадаралда ццим бахъаравги вуго, Дица хал-

къалъе гьабураб къисмат бикьа-къотIиялда 
рази гьечIевлъунги вуго», – ян. 

Цересел гIалимзабазул цояс абулеб 
буго: «ТIоцебе ккараб мунагь ккола хIасад. 
Иблисалъ хIасад гьабуна Адамидехун Ал-
лагьас  гьев кIодо гьавиялъулъги гьесул 
даража (жиндаса) тIадегIан гьабиялъулъги. 
Гьеб хIасадалъул хIасилалда гьеб ибли-
салъ инкар гьабуна Адамие сужда гьа-
бейин абураб Аллагьасул  амру тIубазе. 
Гьеб хIасадалдалъун ккараб мунагь са-
баблъиялдалъун хириял малаикзабазда 
гъорлъ букIараб гьеб иблис, цIарги хисун, 
берцинаб букIараб гьумерги хисизабун, 

рахIматалдасаги бачахъун, малгIунлъунги 
гьабун, алжаналъуса нахъе хъамуна, аба-
диялъ жужахIалъуб гIазабалда букIине бу-
геблъунги гьабуна». Гьединго Къабилица 
жиндирго вац Гьабилидехун хIасад гьа-
буна жиндир къурбан Аллагьас  къабул 
гьабичIелъул гьесул къабул гьабунин абун. 
Гьеб хIасадалъул хIасилалда Къабилица Гьа-
бил чIвана. Къиямасеб къо чIезегIан дунял-
далда ккараб чIвай-хъвеялъул мунагь Къа-
билиеги букIинин буго. Балагьеха хIасадалъ 
рачунеб бакIалде. Кина-кинаб кIудияб му-
нагь кколеб гьечIеб гьеб сабаблъиялдалъ-
ун. Аварагас  абулеб буго: «Дуца хIасад 
гьабуни, ай гьабун гурони мун чIечIони, мун 
данде вахъунге, ай мун гIорхъолъа унге, 
гьелдалъун цойги мунагьал гьаризеги лъу-
гьунге», – абун. Ай жиндехун хIасад ккарав 
дов чиясул нигIмат хвезабизе хIалтIугеян. 

ГIеме-гIемерал мунагьаздеги, хIара-
мал жал гьариялдеги, заралиявлъун 
вукIиналдеги инсан вачунеб гьеб хIасад буго 
кутакалда квешаб, хIинкъи бугеб, батIинияб 
рекIел унти. БатIиниял рекIел унтабийин 
абуни сах гьаруларо гIелмуялдалъунги 
гIамалалдалъунги гурони. 

ХIасадалъул унтиялъе пайда бугеб 
гIелмуйин абуни, гьеб ккола дуда лъай гьеб 
хIасад гьаби дуего заралияб букIин дунялал-
даги ахираталдаги, дуца жиндехун хIасад 

гьабулев чиясеги гьелъул я дунялалда я 
ахираталда зарал букIунареблъиги, гьелъул 
гIаксалда, гьесие пайда щолеблъиги. Гьеб 
гьедин букIин рекIелъе биччан, бичIчIун 
лъани, дуца хIасад гьаби, щаклъи гьечIого, 
рехун телаан. 

Диналъулъ дуего заралин абуни, гьеб 
ккола хIасад гьабиялдалъун мун Аллагьа-
сул  къадаралда ццим бахъаравлъун, 
гьеб мекъаблъун рикIкIуневлъун лъугьин. 
Гьебин абуни ккола дуца Аллагьасдехун  
гьабулеб кIудияб такъсир. Гьелде тIадеги, 
чияр нигIмат букIине бокьунгутIи – гье-
сие лъикIлъи бокьунгутIилъидал кколеб. 
Мунги дурго диналъул вацасе лъикIлъи 
бокьичIевлъун ккола. БокьунгутIиялдалъун 
чияе лъикIлъи бокьулеллъун ругел ава-
рагзабаздасаги киналниги лъикIалщинал 
гIадамаздасаги ватIалъаравлъунги вукIуна 
мун. Бихьулищ заралалъул кIодолъи. Дуе-
го дунялалъулъ заралин абуни: дуца хIасад 
гьабунин абун, Аллагьас  гIадамазе 
нигIматал кьечIого толарелъул, гьезде тIаде 
балагьалги риччаларелъул, гьединлъидал 
дозул нигIмат бихьанщинахъе мун лъугьу-
на ракI бакъван, керен къварилъун, кидаго 
пикраби рикь-рикьун, ургъалица чIвалевги 
вукIуна. Гьаб жоги дунялалда дуего бугеб 
заралги, гIазабги, балагьги гурин дуца кинха 
абилеб. 

Дуца жиндехун хIасад гьабулев чиясеги 
я дунялалда, я ахираталда гьелъул зарал 
гьечIолъиги баянаб жо буго. Щайгурелъул 
дур хIасадалдалъун дов чиясул нигIматалъе 
щибго лъугьунарелъул. Лъугьунареблъи-
ялъе далиллъунги гIела доб цебе рехсараб 
хIадисул къудус. 

Дуца жиндехун хIасад гьабулев чиясе 
гьелдалъун диналъулъ щолеб пайдайин 
абуни, гьеб ккола гьев дуца жинда зул-
му гьабуравлъун вукIин, хасго хIасадалъ 
мун гьесдасан гаргадиялдеги гьесие за-
рал гьабиялдеги вачун вукIун ватани. Дуца 
досие гьарурал заралал, хIакъикъаталда, 
гьел ккола гьесие кьолел сайгъатал. Дурго 
лъикIал гIамалаздаса гIуцIун досие ритIулел 
сайгъатал дуца досие гьабураб заралалъул 
бакIалда рукIина. ЛъикIалщинал гIамалал 
досиеги ун, чIового мунги хутIула. Дур 
лъикIал гIамалалги щун, вохун довги вукIуна. 
Диналъулъ досие щолеб пайда гьеб  ккола. 
Дунялалъулъ досие щолеб пайда абуни, 
дуца жиндехун хIасад гьабулев чи дуе ри-
харав вукIуна. Жиндехунго хIасад гьабулев 
мун досиеги рихарав вукIинарищха. ХIасад 
гьабулайинги абун, мун ракI къварилъун, 
ургъалилъ, пашманго, ццидалъ, захIматаб 
хIалалда, хIатта хвезегIаги холевани до-
виланлъидал вукIунев. Гьеб хIалалда мун 
вукIин лъани, досул ракI хIалхьела. Дуе дов 
гIадин досие мунгилъидал рихарав вугев. 
Жиндиего рихарав чи гьединаб хIалалда 
ватидал хIалхьеларищха досул. ХIатта до-
сие мун хвезецин бокьиларо, хвечIого гье-
дин гIазабалда хутIаги мунан вукIина дов. 
ХIалхьун довги, гIазабалда мунги – гьелеха 
хIасадалъул хIасил!

ХIасадалъул унтиялъеги гьелдаго цадахъ 
киналниги батIиниял унтабазеги дарулъун 
букIунеб гIамал щибин абуни, Аварагасда-
сан  гьоркьоб къотIичIого рахас гьабун 
цоцахъе кьун бачIараб Аллагь  лъаялъул 
гIелму, бацIцIадаб тIарикъаталъул жиндие 
ижазаги изнуги бугев устарасухъаги бо-
сун, гьес малъухъе бацIцIадго тIарикъат 
хIалтIизаби. Гьеле гьеб дару. 

ХIасадалъе дарулъун бугеб унго-унгояб, 
бацIцIадаб тIарикъаталдеги гьелъул агьлу-
ялдеги хIасад гьабунгутIизе тавфикъ кьеги 
Аллагьас  нилъее киназего. 

ХIабиб ХIАЖИГIАЛИЕВ

ЩайтIаналъул 

гIамал

Закария аварагас  абулеб 
буго: «ТIадегIанав Аллагьас 
абуна: «ХIасадчи – Дир 
нигIматазул тушман вуго, 
Дир хIукму-къадаралда 
ццим бахъаравги вуго, Дица 
халкъалъе гьабураб къисмат 
бикьа-къотIиялда рази 
гьечIевлъунги вуго», – ян. 

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

ГЬАБ УММАТАЛЪУЛ ЩИВ ЧИ ВУГОНИГИ АХИРАТАЛЪУЛ ГIАМАЛ ДУНЯЛАЛЪЕ ГIОЛО ГЬАБУН, 
ГЬЕСИЕ АХИРАТАЛДА КИРИ ГЬЕЧIО (АхIмад)

МАЛЪА-ХЪВАЙ ЦIЕХ-РЕХ

Гьез бищунго зарал гьабула ин-
санасул гIадалзул нахалъе, нерваба-
зул хIалтIуе. Гьез ккезарула сах гьа-
ризе захIматал, хIатта тIад ине тани, 
сах гьаризецин кIоларел гIадалзул 
нах гьорой гIадал онкологиял ун-
таби. Гьал гIагарал соназда жаниб  
гIалимзабазги промышленносталъги 
батIияб жо ургъичIони, киналгIаги 
хиса-басиял гьаричIони, гьел теле-
фонал сабаблъун ккарал унтаразул 
къадар миллионазде бахине буго. 
Иш гьелде ккун букIиналъе кьучIал 
хIужаби ракIарун руго цIар рагIарав 
нейрохирург Вини Куранаца. Амма 
кварал гьечIого хIалтIулел  телефона-
зул ассоциациялъ кинго гьел далилал 
хIужабилъун рикIкIунел гьечIо ва гьез 
зарал гьабулеб букIиналда разилъизе 
бокьун гьечIо.

Гьанже гIалимзабаз гьел «хехал» 
телефоназе  «хвалилалин» абун цIар 
кьун буго. Гьедин абиялъе гIиллаги 
гьев Вини Курана абулев гIелмабазул 
докторас гьарурал цIех-рехазул 
хIалбихьиязул хIасил ккола. Ахири-
сел 16 соналъ къватIире рахъарал 30 
гIелмияб хIалтIухъ гьесие  щун буго 14 
шапакъат. Гьесул киналниги гIелмиял 
цIех-рехазда гъорkь буго гьел «мо-
бильный» телефоназ инсанасе гьа-
булеб заралалъул бицун хъвараб 10 
гIелмияб хIалтIи.

В. Куранаца абулеб буго: «Ква-
рал гьечIого хIалтIулел телефоназ-
дасан щибаб къойил пайда босизе 
бегьуларо гIадамаца. ХIукуматалъул 
бутIруцаги гьел телефонал къватIире 
риччалел чагIацаги хехаб къагIидаялъ  
хIалтIи гьабизе ккун буго гьел теле-
фоназул зарал дагь гьабиялда тIад 
–  «мобильный» телефоназ риччалел 
радиоактивиял чIорал дагьлъулеб 
къагIидаялда». – ТIадеги жубана – 
Гьел хIужабаз чIезабулеб буго кварал 
гьечIого хIалтIулел телефонал гIемер 
хIалтIизарулел чагIазе хIакъикъияб 
хIинкъи букIин ботIролъ рак унти кке-
ялда», – ян.

Гьелдаго цадахъ гIагарал соназда 
жаниб жидерго сахлъи нахъе ккеял-
далъун гIадамазда якъинго бихьизе 
буго гьел телефоназ гьабулеб за-
рал.  В. Куранал рагIабазда рекъон, 
рак унтиялъул гIадат буго 10 сонал-
да жаниб къватIибе загьирлъулеб. 
Жакъа къоялде щвезегIан гIалимзабаз 
гьарурал  киналгIаги гIелмиял цIех-
рехал, хIалбихьиял нахъчIвана гьан-

же гIалимзабаз гьарурал хIалбихьияз. 
Щайин абуни, цере жакъа гIадин 
гIемер хIалтIизарулароан гьел теле-
фонал. Гьеб цо. КIиабизе бугони, гьелъ 
гьабулеб заралалъул гIелмиял цIех-
рехалги цере гьарулароан. 

Жакъа нилъ цIакъ захIматаб 
хIалалде ккун руго. Цо чанго сонал-
дасан рак унтиялъ унтаразул къадар 
рикIкIен гьечIого гIемерлъизе рес 
буго гьаб жакъа гIадин пасатго ва 
гIемер нилъеца мобильный телефо-

нал хIалтIизарулел ругони. Инсана-
сул черхалъе зарал гьабулебщинаб 
жоялда  гьоркьоб бищунго цебесеб 
кьерде рачIунел руго кварал гьечIого 
хIалтIулел телефонал. Гьеб гIадамазда 
лъазеги кколаян абулеб буго гIалимчи 
В. Куранаца. Гьел телефоназдасан пай-
да босулеб буго гIаммаб къагIидаялъ 
кинавниги 3 млрд. чияс. Гьеб ккола, 
хъалиян бухIулезде данде ккун, лъаб-
го нухалъ цIикIкIараб къадар.

Гьел телефонал къватIире рич-
чалелги бухьен чIезабулелги 
хIалтIухъабаз инкар гьабулеб буго 
гьеб В. Куранал хIалбихьи къабул гьа-
бизе. ГIицIго цо чиясул хасаб пикру 
бугила гьеб, тIолгодунялалъул сахлъи 
цIуниялъул идараялъ хIадурлъарал 
баяназде данде кколеб гьечIила гьес 
гьабураб гIелмияб цIех-рех. Гьеб гу-
ребги, жеги 30 батIиял, жалго жиде-
даго чIарал хIалбихьиял гьарулел 
гIелмиял идарабаз гьарурал цIех-
рехаздеги данде кколеб гьечIила гьес 
хъвараб гIелмияб хIалтIи.

Абизе ккараб буго гIалимзабазда 
гьоркьоб кколеб тIоцебесеб 
дандеккунгутIи гурин гьебилан. 
ГIадамаз, гьез кьолеб заралги бичIчIун, 
жидерго сахлъиялда тIадчIей гьабулеб 
бугони, гьел телефонал къватIире рич-
чалезеги ричулезеги бечелъизе рес 

щвезехъин гьечIо. ХIакъикъаталдайин 
абуни, «мобильный» телефоназ 
къватIире риччалел заралиял чIораз 
гIадамасул чорхол хIал дагь гьабула, 
макьу тIуризабула, ккезабула батIи-
батIияб ботIрол унти, инсанасда кьи-
жизе кIоларо, нервабазул унти баху-
на, ццидахин цIикIкIуна, гIакълу хисун 
ккола, ракIалдаса жо уна (склероз кко-
ла). Гьезул  гIемераб зарал буго жеги 
инсанасда жиндаго лъалареб, амма 
гьесул черхалъе зарал кьолеб. Хас-
го заралияб буго гьеб гIун бачIунеб 
гIелалъе, гIисинал лъималазе. Макьу 
теялъ  черхалъе гьабулебщинаб зара-
лалъул бицине ккеларо, щивав чиясда 
жиндаго лъалелъул макьу гIечIеб ме-
халъ гьесда букIунеб хIал.

«Мобильный» телефоназ инсанасе 
гьабулеб заралалъул бицун ахирал 
соназда тIиритIарал гIелмиял цIех-
рехал рикIкIуна бищунго гъваридал, 
бищунго мугъчIвай гьабизе мухIканал 
хIужабиги ругел, кьучIал хIалтIабилъун. 
Гьел гIелмиял цIех-рехал гьарун руго 
Швециялъул бищунго дунялалда тIад 
рикIкIунеблъун бугеб Каролинский 
институталъул гIалимзабаз, Упсалы 
университеталъ ва Америкаялда бу-
геб Мичиганалъул университеталъ. 

ТIоцебе гIарацги кьун гьединаб 
цIех-рех гьабеян гIалимзабазе за-
каз кьурал чагIиги рукIун руго жалго 
«мобильный» телефонал къватIире 
риччалел ва гьезул даран гьабулел 
чагIи. ГIелмиял хIалбихьияз, гьару-
рал цIех-рехаз гьединаб зарал кьо-
леб бугин чIезабидал, гIадамазда 
рагIизабизе киса гуреб, гьеб къабул 
гьабизецин инкар гьабун буго гьез. 
Гьел цIех-рехал жеги рагIа-ракьанде 
щун тIиритIун гьечIин, мугъчIвай гьа-
бизе бегьуларин, гьез кинго гIадамазе 
зарал гьабизе рес гьечIин ва, гьезда-
го релълъарал батIи-батIиял дали-
лалги рачун, къабул гьабулеб гьечIо 
гIалимзабазул лъазаби.

Амма гьел халгьабиял, хIалбихьиял 
гьарулел рукIарал гIалимзабазул 
къокъаялъе бетIерлъи гьабулев 
вукIарав Бенг Арнетцица лъазабу-
леб буго: «ХIакъикъаталдаги нижеца 
чIезабуна гьел «мобильный» теле-
фонал инсанасул черхалъе зарал 
бугеллъун рукIин ва гьез инсанасул 
гIакълуялъе, гIадалзул нахалъе,  не-
рвабазе заралиял хиса-басиял ккеза-
рулеллъун рукIин», – ан.

(http://www.vz.ru) 

Аминат – даранчIужу: Дун йикIана базаралда йичари-
лей. Щиб-кин ккарабали лъачIого  йихха-хочун хъантIан 
гIарац жаниб лъураб кисаялде йортун ятана. Гьебги босун,  
кие тIурилеяли лъачIого,  эхетун хутIана. РекIеде ячIараб ме-
халда кутакалда намуслъун лъугьана, «Тавбо астагъфирул-
лагь, щиб дица гьабулеб жо?! Гьаб кисаялъдай дун хвасар 
гьайизе йикIарай?»  – абун ракIалде ккана. Гъоб гIарац данде 
бакIарулей, йичарилей, кидаго гьелъул ургъелалъ йикIун ру-
гьунлъарай дун, бихьулищ ракь багъарараб мехалдаги дидаго 
лъачIого гуккун рехарай куц. Пасатго гIадан махсароде кко-
леб, къуватаб жо букIун буго гьеб гIарац. Дуе кепги кьелаха, 
амма гьеб жо гьабуна дица. Астагъфируллагь!

Умукусум – лъималги хьихьун рокъой йикIуней гIадан:  
Дун рокъой йикIана ракь багъарараб мехалда. Цо лахIзаталъ 
цебе чIун бачIана доб телевизоралдасан бихьизабулеб 
букIараб ракь багъариги гьелъ цо лахIзаталда жаниб  пасат 
гьабулеб дунялги. Дун хъантIан лъималазда ургъана. Гьанир 
рокъор тIаде минаги бортун хвела ниж гьабсагIатин абун кка-
на ракIалде ва, хехго лъималги ракIарун,  къватIие яхъуней 
йикIана. ГьебсагIатго бетIергьанчиясдеги телефоналдасан 
ахIтIелей йикIана – рикIкIада вугев гьесги щиб нижее гьаби-
леб.  Дунги лъималги къватIире щвелалде ракь багъариялъул 
къуват лъугIана, амма хIинкъи нахъе хутIана.   

Зарипат – хъулухъчIужу: Дун гIагарлъиялда аскIой 
йикIана. Хех гьабун шагьадат битIана. «Вай, Аллагь БетIергьан, 
тавбугIаги, Аллагь, астагъфируллагь, Мун тIаса лъугьун теха, 
Аллагь!» –абулеб букIана ракIалъ.  Цо нилъер пакъирлъи, 
бихьулеб-бихьулареб хIутIалъулгIанги гьечIеб пайда гьав 
инсанасул гIумруялъул ин абун ракIалде ккана, цо нилъехъ 
гьечIеб къуват, цо нилъер  хIакъирлъи, нилъехъа бажарула-
реб щибгIаги жо гьеб къуватаб тIабигIияб балагьалда цебе-
ян ккана ракIалде. Кутакаб хIинкъи бачIана рекIелъе. Дида 
цадахъ рукIарацаги ахIун шагьадат битIун букIана. БитIараб 
бицани, кутакалда хIинкъана. ЧIагояв чи хIинкъулареб жоги 
бугищха, тIубараб дуниялго гьаргьадилеб бугеб мехалъ, цо 
лахIзаталъ гьаб бихьулебщинаб гIаламалъул хIур лъугьине рес 
букIин дуда бичIчIулеб бугони. Гьел тIабигIиял балагьаз  гIадин 
гIадамасе хIинкъи кьолеб жо щибха бугеб. Цо лахIзаталда 
жаниб инсанасда бихьула кигIан хIакъирав, кигIан пакъирав, 
кигIан пайда гьечIев чи жив вугевали.

ПатIимат, Муслимат – журналистал: Ниж, компьютералда 
нахъа гIодорги чIун, хIалтIулел рукIана. Нижерго пикрабазде 
машгъуллъун, тIаде сверун хIалтIи гьабулел рукIарал нижеда 
ракь багъарулеб букIинцин лъачIо. АлхIамдулиллагь, Аллагьас 
ниж гьелдаса цIунана.

Хъистаман – пенсионерка: АлхIамдулиллагь, нилъ бу-
сурбаби ругелъул. Бусурбабаца щибха гьабулеб ракь багъа-
рараб, ялъуни цоги батIияб тIабигIияб балагь тIаде бачIараб 
мехалда – дицаги  хех гьабун тавбу гьабуна, шагьадат битIана. 
ЦIакъ ракIги къварилъана. Щайин абуни,  нилъер мунагьал 
гIемерлъанагIан Аллагьасги  гьединал балагьал тIаде рич-
чалелъул. Щивав чиясе кантIиялъе сабаб букIанаха гьеб, 
кантIулел ругелани.

Пирбудагъ – пенсионер: Дун рокъов вукIана хъизан-
лъималазда аскIов. Щибха гьабилеб – рокъор нижехъе гьобол-
лъухъ рачIун рукIаралги нижеда аскIор ругелги лъималазул 
лъималги –киналго нуцIикIалтIе ахIана, гьенир рагьумахIуялда 
гъоркь эхетизаруна. КъватIире ине рес батичIони, нуцIил 
рагьумахIуялда  чIайин абулелъул. 

Зарема: Ниж бертаде хIадурлъулел,  рукъ къачIалел 
рукIана. Гьаб кинабго нижеца гьабурабщинаб хIалтIи цо 
лахIзаталъ щущан, биххун тIагIине букIин цебечIараб мехалда 
бортун анаха ракI, «Вабабай инсан вукIун вугев пайда гьечIев 
жо, лъиданиги щибниги гьабизе кIолеб букIун гьечIеб букIун  
бугогури!» – ян ккана ракIалде. ТIубанго гIумруялъул къимат 
хванин ккана. ХIинкъизеги бачIанаха.

Ракь багъаридал 
кир рукIарал ва 
кинаб асар гьабураб?

Нужеда лъалищ кварал гьечIого 
хIалтIулел «мобильный» телефонал 

хъалиян цIаялдасаги, асбесталъул 
хIуралдасаги инсанасул черхалъе 
цIикIкIун зарал гьабулел рукIунеблъи. 

Кварал гьечIого Кварал гьечIого 

хIалтIулел хIалтIулел 

телефоназул заралтелефоназул зарал

Гьумер хIадурана Мариза МУХIАМАДОВАЛЪ

КIАЛ ККВЕЙ МУН ЦIУНУЛЕБ КЪОЛДЕН ККОЛА, ДУЦА ГЬЕБ БИХЪИЧIЕБГIАН ЗАМАНАЯЛЪ,
 ГЬЕБГИ БИХЪУЛА ГЬЕРЕСИЯЛДАЛЪУН ЯГИ ГЪИБАТ ГЬАБИЯЛДАЛЪУН (ТIабарани)

Нужеца пикру гьабунищ – жин-
дирго къаркъалаги бахчун, кили-
саялда монахиня чIун йигони, гьей 
кIодо гьаюла «жийго БетIергьанасе 
къурбанлъиялъухъ», амма, лъие-
ниги зарал гьабиялдасаги лъил 
букIаниги заралалдасаги цIунулеб 
хIижабги ретIун хьвадулей гIадан 
йихьани, гьелде хIангутIиялъул бе-
ралдалъун балагьула, бичIчIукъай 
ва къварилъуда чIарай гIаданалде 
гIадин. Цо-цо пачалихъазда гIаврат 
бахчун хьвадулей гIаданалъе 
цIализеги хIалтIизеги квал-квал 
гьабиялъул, ретIел дагь ретIаразе 
яги ретIичIого таразегицин щиб-
ниги квалквал букIунгутIиялъул 
хIужаби раккун руго. КIочон ба-
тиларо жеги, гьединаб хIал чанго 
соналъ цебе цIикIкIунисеб халкъ 
бусурбабилъун кколеб Турциялда 
букIараблъиги. 

ХIижаб ретIунгутIиялъулъ буго 
чанго батIияб зарал, рехсезин 
гьездасан нилъедаго лъалел:

1. ЦIодорлъи дагьлъи.
 Купаль никал ретIиялъ руччаба-

зул цIодорлъи дагьлъизабула.
Британиялъул Психологиялъул 

университеталъул газеталъ хъва-
леб буго: «Купальникал ретIун 
хьвадиялъ руччабазул цIодорлъи 
дагьлъизабула ва чIужугIаданалъ 
жиндир черх цIикIкIун цебе 
лъурабгIан, гьелъул цIодорлъи 
дагьлъула», – ян. Гьенибго хъва-
леб буго: «Жиндир къаркъалаялъ-
ул цIикIкIунисеб загьир гьабидал, 
чIужугIадан лъугьуна гIакълуялъул 
цIикIкIунисел тIалабал кIудияб 
захIмалъиялдалъун гурони 
тIуразаризе кIоларейлъун», – абун.

Сасконалъул университе-
талъул психологиялъул специ-
алист Боб Брейсица тIаде жуба-
леб буго: «Купальник ретIулей 
чIужугIаданалъ берцинго пикру 
гьабизе кIунгутIи – баянаб жо 
буго. Дуца гьитIинаб бикини тIад 
ретIидал, дур гIакълуялъул кIудияб 
бутIа кидаго дуда сверухъ ругел, 
духъ балагьаразул хъаравуллъи 
ккун букIуна», – ян. Гьесго хадубги 
абулеб буго: «ГIадамазул пикраба-
зул  хал гьабиялде чIужугIаданалъ 
жиндирго пикру буссинабураб 
мехалъ, гьелда бажаруларо кIвар 
кьун цогидаб жоялде пикру бус-
синабизе. Гьеб пиша жибго тедал, 
чIужугIаданалъе халлъула гьелъул 
квешаб асар гIемераб мехалъ на-
хъе хутIун букIин», – ян.

2. Лъималазе зарал.
Бихьиназул шагьват багъари-

забулел руччабазул суратал га-
зетаздасан, журналаздасан, теле-
видениялдасан ва гь.ц. рихьиялъ 
гIун рачIунел ясазул психикаялъе 
кIудияб зарал гьабулин абулеб 

буго британиялъул 
гIалимзабаз. Хасго за-
ралиял ругин бихьиза-
булеб буго косметика-
ялъул, пластическияб 
хирургиялъул ва диета-
базул рекламаби. Гьеди-
нал рекламаби рихьидал 
ясазул гъира ккезабулеб 
буго бихьиназул жиде-
де гъира бахунеллъун 
жал лъугьине ва гьелъ 
кIудияб зарал кьолеб 
букIин хасаб цIех-рехалъ 
чIезабунилан бицана 18-
аб. августалъ «FoxNews» 
каналалъ.

Руччабазул гьайбатаб 
къаркъалаялъул рекла-
маялъ гIун рачIунел ясал 
васазулгун гьарулел 
гьоркьоблъабазулъ нич 
тарал гIамалазде рачу-
нел рукIин бихьизабун 
буго «Girlguiding U. K.» 
организациялъул цIех-
рехазул баяназ.

Америкаялъул соци-
ологазги рахIатхвей за-
гьир гьабулеб буго гьеб-
го масъалаялда сверухъ. 
Психологиялъул доктор 
Кейт Эблоуца бицунеб 
буго телевизоралдаса-
ги газетал-журналаздаги 
черх цебе лъурал руччаби рихьиза-
риялъ лъимал гIумруялъулъ мекъ-
аб нух бищиялде гьетIизарулел 
ругилан.

3. ТIадеги цо-цо заралал…
ЖамгIияталда жаниб цониги 

рахъ батиларо, чIужугIаданалъ 
хIижаб ретIунгутIиялъ зарал гьабу-
лареб:

А) Психологиялда хурхун. 
Психологиялъ бицуна инса-
насул кIвар кьей кIиго батIияб 
букIунин: тIоцебесеб (произволь-
нияб) жиндиего бокьун инсанас 
жинцаго цо жоялде пикру бус-
синаби; кIиабилеб буго (непро-
извольнияб) – инсанас ургъунго, 
буссинабичIого, пикру жибго 
буссунеб. Мисалалъе, гIадатияб 
гуреб, гвангъараб, цIакъго рекIее 
гIолеб яги рихунеб жоялде, ур-

гъунго буссинабичIонигицин, бус-
сун батула пикру. Лъалеб жо буго 
бихьиназда руччабиги руччабазда 
бихьиналги берцин рихьулеблъи-
ги, гьел цоцазе рекIее гIолеблъиги. 
Гьедин рекIее гIолев чиясул гьай-
батаб къаркъала цебе лъураб ме-
халъ, цIикIкIунисеб пикру гьелде 

буссинчIого хутIуларо. Гьелде 
пикру буссиналъ квал-квал гьа-
була букIине кколеб къагIидаялъ 
цIалиялъе, хIалтIиялъе, пикру 

гьабиялъе. Абизе бегьула, цебе 
лъураб къаркъалаялде пикру 
буссинабичIого рукIине ругьун-
лъизе бегьулин, гьелде ругьун-
лъани, батIияб зарал букIуна, 
гьелъул нилъеца дагьаб хадуб 
бицина. Нилъеца тIадехун бица-
нихъе, хIалтIиялъеги цIалиялъеги 
кIвар кьезе квал-квал гьаби – гьеб 
буго жамгIияталъе бугеб цо зарал. 

Б) Мекъаб нух бищиялде 
гьетIизари. ЧIужугIаданалъ черх 
бахчунгутIиялъ бихьинал рачу-
на, ригьнал гIуцIиялъулъ кIвар 
цIикIкIараб рахъ нахъе гьабун, 
кIвар дагьаб цебе гьабиялде, 
рухIияб рахъ нахъе рехиялде.

Цо чанго соналъ цебе,  ми-
кьабилеб марталда цересел къо-

яз, руччаби рохизаризе гIадин, 
Москваялъул къватIазда бихьи-
назда гьикъулеб букIана нужее 
чIужугIаданалъулъ бищунго щиб 
жо рекIее гIолебилан. ЦIикIкIунисез 
жаваб кьуна: «хIатIал», «рас», – абун. 
Цо-цояз бералин абуна. Гьезул жа-
вабазулъ гIажаиблъизарулеб жо 

букIана лъицаниги «РекIел 
бацIцIалъи рекIее гIола», – 
яги «ТIабигIат берцинлъи, 
гIакъиллъи бокьула», – ян 
абунгутIи. 

Базаралдаса бичун 
босулеб чуялъул хIатIил 
тIеренлъиги расул керч-
лъиги хал гьабулеб 
гIадин, бихьинчиясги, 
махIабазулги расалъ-
улги хал гьабун, чIужу 
тIаса йищулин абураб жо 
рагIидал, рекIее лъикIаб 
асар гьабулей цониги 
сахай гIадан йикIуней 
ятиларо. Яги, кинав би-
хьинчияс абилеб жиндир 
чIужуялъул хIетIе-бетIер 
берцинаб букIиналъ жи-
деда гьоркьоб цоцазда 
ричIчIиги, цоцазе кумек-
ги, хинлъи-рокьиги, не-
дегьал лъималги, талихI 
бугеб херлъиги лъугьина-
бунилан абун?!

Щаклъи гьечIо бер-
цинлъи Аллагьас  кьу-
раб нигIмат букIиналда, 
амма хъизаналъул талихI 
гIуцIараб буго рухIияб 
бечелъиялда тIад. КигIан 
берцинаб къаркъала бу-

гониги, гьелъ рухIияб бер-
цинлъи хисуларо.

Къокъго абуни, тIоцебесеб 
кIвар хIетIе-бетIер берцинлъиялде 
кьеялъ, гIолохъанаб гIел бачуна 
рухIияб рахъ жого гуреб жолъун 
бихьиялде, гьелъул хIасилалда, 
хъизан гIуцIун хадуса, хIетIе-бетIер 
гуребги, берцинаб тIабигIатги ба-
тизе бокьун,  рос-лъадиялда гьор-
кьоб букIуна лъугIи гьечIеб дагIба, 
ккола гIемерал ракIхвеял, ригьин 
биххи. 

В) Хъизаналъе зарал. Бихьин-
чиясда даимго цебе лъураб къар-
къала бихьараб мехалъ, гьес кида-
го къезабулеб букIуна тIабигIияб 
хаслъи – шагьват багъари. Цо 
заманаялдаса цебе лъураб къар-
къалаялъ гьесие абизегIанго асар 
гьабуларо. Гьелъ гьев вачуна би-
хьинчиясулаб бажарукълъиялде – 
импотенциялде. Нилъеца гьелъул 
хIакъалъулъ цебесеб номералдаги 
бицун букIана. 

Сексологаз абулеб буго: демо-
кратияги бачIун, бокьухъе хьва-
дизе руччабазе ихтияр щун хадуса 
халлъанила бихьинчи жиндирго 
иш тIубазе кIоларевлъун лъугьин. 
Импотенцияги цо бихьиназе бугеб 
зарал гуро, гьеб буго хъизаналъего 

бугеб зарал. Хъизаналъего бугеб 
зарал буго тIолабго жамгIияталъе 
бугеб балагь. Импотенциялде 
рачунел гIамалал чIезарун руго 
сексологаз, гьезул киналго руго 
чIужугIаданалъул черх цебе лъе-
ялда хурхарал.

Сексологаз рихьизарун руго 
бихьинчиясул бажариялъе зарал 
гьабулеб щуго гIамал:

1. Интернеталдаса порнографи-
ялде балагьи.

2. Эротикаялъул ва порногра-
фиялъул кинобазухъ балагьи.

3. КъватIахъ ругел черх цебе 
лъурал руччабазде балагьи.

4. Эротикаялъул журналазде 
балагьи.

5. Стриптиз-баразде хьвади.
Тартиб гьабун буго зарал гьа-

биялъул рахъалъ цIикIкIарал хал 
гьабун.

Г) ГIамал квешлъи. ТIадеги, 
берцинай чIужугIадан йихьидал, 
жиндирго шагьват квегъизе би-
гьалъизелъун, чIужугIаданалдаса 
ракIбуссинелъун, бихьинчияс 
ракIалде ккезабула гьей гIадан 
чилъи гьечIей, къабихIай гIадан 
йигин. Гьелъги хвезабула гьесул 
рухIияб рахъ. Жакъа къоялъул 
гIалимзабаз чIезабун буго пикру 
материалияб жо букIин ва гьелъул 
асар букIин. Чияр пикруялъул аса-
ралдаса ворчIизе ккани, гьез би-
хьизабулеб буго тIабигIияб жоял-
далъун, тIом-къехьалдаса гьабураб 
тIагъуралъ бугониги, квасул, хло-
покалъул гIадинал ххамаздалъун 
бугониги, бетIер бахчизе лъикIаб 
бугилан. ХIисаб гьабидал, тIей 
гьечIеб заралияб гор лъугьунеб 
буго: кIаз гьечIого яс йихьидал, би-
хьинчияс ракIалде ккезабулеб буго 
квешаб пикру, гьеб пикруялъул 
квешаб асар жийго ясалъеги що-
леб буго тIад кIаз букIунгутIиялъ. 
Кидаго щолеб квешаб асаралъ 
гьей лъикIаб рахъалде хисулареб-
лъи балъгояб жо гуро. 

Д) ЦIуни гьечIолъи. Жакъасеб 
«виктимология» гIелмуялъ бихьи-
забулеб буго, анцIго жинда хIал 
гьабурай ясалъул микьгоялда хIал 
гьабизе сабаблъун кколеб бугин 
жийго чIужугIаданалъул къаркъа-
ла цебе лъей яги хьвада-чIвади. 
Гьел гурелги, гIемерал заралал 
руго чIужугIадан шаргIалъ бихьи-
забухъе хьвадунгутIиялъулъ. 

ТIадегIанав Аллагь вукIиналда 
божулей, Къиямасеб къо 
букIунеблъиги якъинлъарай 
муъминчIужуялъе гIавратги бак-
кун хьвадизе Аллагьас  хIарам 
гьабун букIин – яхчун хьвади-
зе гьей тIамулеб бищун кIудияб 
гIиллалъунги, сабаблъунги, къа-
нунлъунги букIине ккола. Щиб 
гIиллаялъе гIоло БетIергьанас 
тIадкъай гьабураб, ялъуни цо 
иш хIарам гьабурабилан суалал 
кьечIого, муъминчияс тIоцебе 
къабул гьабизе ккола шаргIияб 
хIукму. Хадуб, тIадеги якъин 
цIикIкIине, цIехезе бегьила щибаб 
хIукмуялъулъ рахчун ругел пайда-
биги, заралалги, хIикматалги.

ТIадегIанав Аллагь вукIиналда божулей, Къиямасеб къо 
букIунеблъиги якъинлъарай муъминчIужуялъе гIавратги 
баккун хьвадизе Аллагьас  хIарам гьабун букIин – яхчун 
хьвадизе гьей тIамулеб бищун кIудияб гIиллалъунги, 
сабаблъунги, къанунлъунги букIине ккола.

Аллагьасе  рецц буго, къаркъалаялъул 
гIаврат бахчулеблъун ретIел гьабурав, 

гIамалазул квешал рахчулеб ретIеллъун 
тIарикъаталъул адабал гьарурав, дунялалъул 
шагьватаздаса ракI бахчулеб ретIеллъун 
Аллагьасукьа  хIинкъи гьабурав. 

ХIижаб ва жамгIият

ЧIУЖУГIАДАН ВА РЕТIА-КЪАЙ РУБРИКА БАЧУНЕБ БУГО

АхIмад-хIажи 
ГIАБДУРАШИДОВАС

Ahmadza@mail.ru

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

НУЖЕЦА ЗАМАНАЯЛДА ГIАЙИБ ЧIВАГЕ, ХIАКЪЛЪУНГО КЪОЯЛГУН 
САРДАЛ АЛЛАГЬАС  СВЕРИЗАРУЛА (Муслим)

НИЛЪЕР ГIАЛИМЗАБИ

Исламиял гIалимзабаз бетIер   лъи 
гьабуна Дагъистаналъул халкъаз эр-

кенлъи цIунун гьабураб къеркьеялъе.
Дагъистаналда исламияб тарихалъул буго 

анцIила лъабго гIасруялдаса цIикIкIараб заман. 
Амма бусурбанаб дин Дагъистаналда бигьа-
го щулалъичIо. Абизе бегьула 800 гIанасеб сон 
хIажалъанин ислам тIубанго нилъер халкъаз къабул 
гьабизе. Гьедин ислам халат бахъун тIибитIиялъе 

гIиллаби рукIана. Исламияб дин бачIиналде цебе 
Дагъистаналда рукIана тIабигIаталъул батIи-батIиял 
лъугьа-бахъиназе лагълъи гьабулел, рукIана ягьу-
диял ва XXI гIасрабаз баккана насранияб дин. Исла-
мияб дин Дагъистаналда цебе тIолеб букIана цой-
гидал диналги нахъе къазарулаго. Гьаб гьитIинабго 
макъалаялда дица цебе лъолеб гьечIо Дагъиста-
налда ислам тIибитIиялъул, paгIa-ракьанде щун 
щулалъиялъул бициналъул суал. Гьеб кIудияб суал 
ккола.

Дие гьаниб бокьун буго Дагъистаналда ислам 
цебе тIезабурал кIудиял гIалимзабазул цояв ХIажи- 
Удурат шайихасул дидаго лъазе кIвараб хIакъикъат 
бицине.

Нилъеца цебехун абуна ислам Дагъистаналда 
тIибитIи ва щулалъи цIакъго халат бахъанилан. 
VII-XI гIасрабаз ислам нилъер халкъалда гьоркьоб 
тIибитIизе гьабулеб букIана жалго гIарабияз. Гьел 
гIасрабаз гIемерал рагъалги ккана Дагъистанал-
да. Нилъер тарихалда цIунун руго гIемерал исла-
миял церехъабазул цIарал. Гьезда гьоркьоб би-
щунго машгьураб ккола Абулмуслим шайихасул 
цIар. Гьесги гьаруна рагъал Дагъистаналда ислам 
тIибитIизабулаго. Тарихалъул гIалимзабазда гьор-
кьоб гьечIо Абулмуслим шайихасул хIакъалъулъ 
рагIи дандеккей. Амма нилъеда якъинго лъала 
гьев кIудияв бусурманчи XI гIасруялда гIумру гьа-
бурав чи вукIин. Гьесул зияратги Хунзахъ буго. 
Абулмуслим-шайихас лъураб кьучIалда Дагъиста-
налда бана исламияб «мина». Гьеб баразул цояв 
ккола ХIажи-Удурат шайих. –ХIажи-Удурат шайих 
ккола XV аб. гIасруялда гIумру гьабурав чи. ХIисаб 
гьабуни, гьев вуго гIaгa-шагарго Абулмуслим-
шайихасдаса 400 гIанаб соналъ хадув вукIарав 
чи. Гьел соназги унеб букIана Дагъистаналда ис-
лам тIибитIизабиялъул захIматаб иш. Квал-квалал 
гIемерал рукIана. Бищунго захIматал рукIана чияр 
ракь бахъулез  гьарулел рагъал.

Кинабха букIараб ХIажи-Удурат-шайихасул ис-

ламияб хIаракатчилъи. XV гIасруялдаги Гьидалъги 
нилъер тIадмагIаруллъиялдаги ислам щулалъун 
букIинчIо. Гьанжеялдаса 700-800 соназ цебе ни-
жер МачIада росдал гIадамазул цересел умумузул 
росу букIун буго Чолода абулеб бакIалда. Гьеб бакI 
ккола МачIада росдадаса 2,5 км. бакътIерхьудехун 
рахъалда. Гьеб росулъ гIaгa-шагарго 600 соналъ 
цеве гьавун вуго Удурат.

XV гIасруялъул байбихьи ккола гьеб. Доб за-
манаялъ нилъер умумузул рукIун руго Гуржиста-
налъулгун батIи-батIиял гьоркьорлъаби. Цо-цо 
мехалъ дандеккунгутIи букIунеб букIун буго. Гьел 
дандеккунгутIиял лъугIизаризе батIи-батIиял тад-
биралги гьарулел рукIун руго. Аманаталъе васал 
кьолеб гIадатги букIун буго. Гьедин, гьитIинав чи, 
Удурат Гуржиялде ккун вуго. Аллагьасул  хIукму 
букIун буго, гьенисан Удурат ГIарабустаналде ккун 
вуго. ХIисаб гьабураб мехалъ ГIарабиялда гIемерал 
сонал ран руго Удуратица. ХIеж борхун буго ва 
гIемерал соназ гIелму цIалун буго. ВатIаналде 
Удурат-ХIажи тIад вуссун вуго 1460 соназ.

Бицен буго Чолода росулъа тIоцебе исламияб 
диналде бегавул ГIабдурхIман абулев чи лъугьун 
вугилан. Чолоде щвелалде буго лъим бугеб бакI. 
Гьенив росулъе вачIунаго нухда как балев ватун 
вуго Удурат-ХIажи дов ГIабдурахIманида. Гьесие 
цIакъ рекIее гIун буго Удурат-ХIажияс гьабулеб иш. 
Жиндагоги малъейилан гьеб гьабизеян абун буго 
ГIабдурахIманица. Гьелдаса нахъе байбихьун буго 
чолодисел ва тIолабго гьид исламалде рачIине. 
Гьеб гIезегIан захIматаб хIалтIи букIиналъе нугIлъи 
гьабулел тарихиял хIужаби руго нилъехъе щун. Гье-
зул хадуб бицине бегьила. Дие кIвар кьезе бокьун 
буго цойги тарихиял хIужабазде. Исламияб дин 
тIибитIилалде цебе XV  гIасруялъ Чолода росдал 
гIадамаз христианство ва цойги динал гьарулел 
рукIиналъе нугIлъун гьенир хъанчалги ва бакъ-
моцIалъе лагълъи гьабиялъул гIаламаталги ратана.

Удурат-ХIажияс, цохIо гьид бусурман гьаби гу-
ребги, тIолабго магIаруллъиялдаго ислам-дин щула 
гьабуна. Гьелъие квербакъана аслияб куцалда гье-
сул гъваридаб исламияб лъай ва гIелму букIиналъ. 
Гьединаб буго исламияб гIелму лъазабулел ва 
малъулел гьанжесел гIалимзабазулги къимат.

Дагъистаналъул исламияб тарихалда Удурат-
ХIажи шайихасде кIвар кьолеб буго Абулмуслим 
шайихасдаса хадуб. Гьедин рикIкIунеб буго маш-
гьурав гIалимчи А. Р. Шихсаидовас.

Удурат-ХIажи шайих хвана 1485 с. ва Чолода 
хобалалъ вукъун вуго. Гьесда аскIов вукъун вуго 
гьесулго вас MyxIaмадги. Нилъее гьезул баракат 
камугеги.

Чолода руго кIиго батIиял хобал: руго бусурман 
къагIидаялъ ругел ва бусурман гуреб къагIидаялъ 
занал лъуралги. МачIада росу гIуцIизе байбихьун 
буго XVI гIасруялъул кIиабилеб бащалъиялда. Гье-
нибе росу бахъизе васийат Удурат-ХIажи шайиха-
сул букIун буго. Бицен буго цIияб росу бан хадубги 
гIезегIан заманаялъ хварал гIадамал рукъизе Чоло-
да хобалалъе росулел рукIанилан. Гьеб букIун ба-
тила Удурат-ХIажи шайихасул баракат тIалаб гьаби. 
Удурат-ХIажи шайихасул баракаталъ гIураб буго 
нижер росуги гьидерил богиян абулаан мунагьал 
чураяв дир кIудияв эмен ШейхмухIамадица. Гьеб, 
хIакъикъаталдаги, гьедин бугизеги буго.

Хадусел гIасрабаз МачIадаги цоги гьиде-
рил росабалъги рахъана гIемерал гIалимзаби, 
тIарикъаталъул устарзаби. Удурат-ХIажи шайиха-
сул цIар ва баракат букIана гьезие свин гьечIеб. 

Щибаб соналъ нус-нус бусурбабаз зиярат гьа-
була Удурат-ХIажи шайихасул хабаде. ТIадегIанав 
Аллагьас нилъее киназего щваги гьесул баракат. 
Амин.           

ХIажи-Удурат шайих 

исламияб тарихалда
 1

ТIИБ ГIЕЛМУ

ГIурччинаб (чIегIераб) 
гьоло  

Хасият «Ба-
ридун-ябисун». 
Ч е х ь а л ъ е 
бакIаб, квешаб 
буго. Зарал 
на хъе чIвазе, 
хъалги бахъун, 
чакаргун ква-
назе ккола, ма-
сала, давление 
гIодобе ккезе 

хIалтIизабулев чиясе. 

Турецкий горох 
Хасият «ХIарун–ратI бун».  

Гьеб чакар  гун цадахъ квана-
ни, ургьи салазда, тIулада ругел 
чIим хал инарула ва жимагIалъе 
къуват цIикIкIинабула. ЛъикIаб 
квен лъугьуна гьелдасан.

ЦIулакьо 
Х а с и я т 

« Х I а  р у н -
р а т I б у н » . 
Г ь е л  д а 
г ъ о р л ъ 
г I е м е р а б 
нах буго, 
ч а к а р г у н 
цадахъ гьеб 
к в а н а р а б 

мехалъ гIадалнах (жавгьарудди-
магъ) цIикIкIуна, беразул канлъи 
цIикIкIуна, жимагIалъе къуват 
бачIуна, гьелъул лъикIаб квен 
лъугьуна. 

Миндалалъул цIулакьо

Хасият «ХIарун-ябисун». 
Гьел да гъорлъ нах-беэнлъи 
буго, гьеб гIемераб кванани, 
ракI багъаризабула, кванирукъ 
бечIазабула, дализабула, загIип 
гьабула, кванил лазат-шагьват 
дагь гьабула. Зарал букIунаро 
дагьаб кванани ва чакаргун ца-
дахъ кванани. 

Рахь 
Рахьазул бищун лъикIаб – 

хIайваназул рахь буго. Рахьазда 
гъорлъ лъабго жавгьар буго: 
лъамалъиялъулаб, хIаналъулаб 
ва тIорахьалъулаб.  Жинди-
жиндие хасаб хасиятги буго. 

ГIакдал рахь – рахьазул би-
щун лъикIаб буго. Аварагас   
абуна: «Нужеца хIайваналъул 
рахь хIалтIизабе, хIакълъунго 
гьелъул рахь – сахлъи (шифа-
ун) буго, гьелъул нахги – (да-
ваун) дару  буго  ва гьелъул 
гьанги – унти (даун) буго». Гьеб 
хIайваналъул рахьалъ чакаргун 
кванани, черх беэнлъизе гьабула, 
кьер гвангъизабула, жимагIалъе 
къуват цIикIкIинабула, тIабигIат 
тамах гьабула, загIипал лугби 
къуват гьарула. Заман бараб 
рахь бакIаблъун лъугьуна. За-
рал нахъе чIвала цIеда лъун 
бухIизабуни.

ЦIекIаб рахь. Хасият 
«Баридун-ратIбун».  Ургьиб бу-
геб бухIи-цIа гIодоцинабула, 
цохIал гьечIолъи тIасаинабула, 
багIараб биялдаса жиб лъугьа-
раб чехь борти, кьаралъи тIаса 
инабула.

ТIорахь бахъараб  
бетараб рахь 
Хасият «Баридун-ябисун-ратI -

бун». Риххел чIезабула, чехьалъ-
ул, бакьазул хIалтIи  лъикI гьабу-
ла (микрофлора лъикI гьабула).

Чахъдал рахь 
Хасият «ХIарун-ратIбун». 

Гьелъ чиясул тIабигIат бер-
цин гьабула, гьединго нахалъ-
ги (кьаралъиялъ), гьаналъги 
тIабигIат лъикI гьабула, кинниги 
гIакдал рахь беэнаб ва мунпагIат 
цIикIкIараб буго черх  бакъва-
кIачаялъе. 

ЦIел рахь 
Хасият «Баридун». Черхалъе 

тIадагьаб буго, бечIчIун бахъа-
рабго гьекъезе унтарал чагIазе 
дару буго ва кинабго черхалъе-
ги сахлъи буго. 

Варанидул рахь 
Хасият «ХIарун-ябисун». Гьеб 

рахь варанидул кIващгун цадахъ 
гьекъани, вабаъ тIагIинабула. 
ЦIекIаб рахь бакIаб буго, риххел 
къотIизабула, бухIизабунани, 
чехь биччай, дали инабула. 

Гьезда хадур  ругел  цойги 
хIайваназул рахьал гьаздаса 
гIодорегIанал руго. 

ХIан 
Хасият «Баридун-ябисун». 

Жинца риххел къотIизабула, 
чехь дали инабула.

ТIорахь 
Хасият «ХIарун-ратIбун». 

Жинца черх тамах гьабула, 
лъикI гьабула, гьеб чакаргун  
жубани ва тIаде бечIчIараб 
(парное) гIакдал рахьги тIуни, 
гIадалнахалъул хIалтIи лъикI  
гьабула, беразул канлъиги лъикI 
гьабула, бакъвараб тIабигIатги 
(чехь бакъвайги) лъикI гьабула, 
хъирисги инабула, чорхолъ за-
гьирлъараб багIари, бухIи, хIал 
хиси инабула. 

ЧIегIерцциналъулал (мелан-
холика) гIиллабиги инарула. 

МУЪМИНАТ

Щибаб какил гIужалъул 
авал ва ахир мухIканго 
лъазе ккола

Киналго бусурбабазда, хасго как хвеялъул 
гIумруялде рахарал руччабазда, лъазе ккола 
щуябго какил гIужалъул байбихьулеб заман-
ги ва гьеб лъугIулеб заманги, къокъго абуни, 
щуябго какил авалги ахирги. Щивасухъ бати-
ла сагIатги, щивасухъе щвезе рес буго какил 
гIужал хъварал рузнамабиги. Къокъго абуни, 
щибаб какил авал (байбихьи) гьел рузнама-
базда хъван букIуна (цо дагьаб батIалъи гьезда 
гьоркьоб бугониги). Каказул гIуж щвей, ай бай-
бихьи будунзабаз как ахIиялдалъунги лъала. 
Какил гIужазул ахир кин лъалебан абуни, ма-
сала: къалъул гIуж щваралдаса бакъанил гIуж 
щвезегIан къалъул гIужлъун рикIкIуна; бакъа-
нил гIуж щваралдаса маркIачIул гIуж щвезегIан 
бакъанил гIужлъун рикIкIуна; маркIачIул гIуж 
щваралдаса боголил гIуж щвезегIан маркIачIул 
гIужлъун рикIкIуна; боголил гIуж щваралдаса 
рогьалил хъахIлъи рехизегIан боголил гIужлъун 
рикIкIуна. ХъахIлъи рехаралдаса бакъул гор за-
гьирлъизе байбихьизегIан (ай мугIрул гьечIел 
бакIазда) рогьалил гIужлъун рикIкIуна. 

Масала, къалъул гIуж щвани анцIила кIиго 
тIубараб мехалъ, бакъанил гIужги щвани лъаб-
го тIубараб мехалъ, къалъул гIужалъул авал 
кколеб буго анцIила кIиго тIубараб заман, ахир 
кколеб буго сагIат лъабго тIубараб заман. Рии-
хасел, ай лъагIалилзаман хисиялъухъ балагьун 
какил гIужазул авал-ахирги хисула, гьеб кинаб-
го рузнамабазда хъван букIуна. Гьанже, какил 
авалги ахирги лъан хадуса, чIужугIаданалъ 
хъаравуллъи гьабизе ккола гьелъул как хвей 
(хIайиз) бачIине байбихьараб заманалъулги, 
гьеб хIайиз къотIараб заманалъулги. 

Какил гIужазул 
авалалда…

Нилъеца хIайиз бачIине байбихьиялъул 
суал цебе босила, гьединго къалъул гIужги 
мисалалъе босила, гьелдаго борцун щуябго 
какил хIукмуги нилъеда лъан букIине. Нилъеца, 
мисалалъе, къалъул гIуж сагIат анцIила кIиго 
тIубараб мехалъ байбихьулеблъун тела. Маса-
ла, тIубана анцIила кIиго ва щвана къалъул гIуж. 
Гьеб гIуж щвараб мехалъ бищун чара гьечIел, 
ай фаризаял жал гурого, цоги жал гьаричIого 
къокъаб какичуриги гьабун, гьединго какги 
бан, гьеб борчIизабизе рес букIарай гIадан, ми-
салалъе, гьеб заман инегIан как бачIого чIана. 
ГIицIго фаризаял жалги тIуран какичурани, гье-
динго какги бани, гьелъие къваригIине бегьула 
бищун гIемер ункъо-щуго минут. АнцIила кIиго 
тIубаралдаса гьедигIан яги гьелдаса цIикIкIун 
заман инегIан как бачIого чIужугIадан чIун ха-
дуса гьелъул хIайиз (ай как хвей) байбихьани, 
гьей гIаданалда, хIайизги къотIун, черхги чурун 
хадуса гьеб как бецIизе тIалъула. Щай абуни, 
гIуж щварабго кIанцIун тIадеги яхъун, гьелъ как 
бан букIарабани, гьелъул как хIайиз щвелал-
де бан борчIизехъин букIана. Гьей гIаданалъе 
хIайиз щвелалде как базе рес букIараблъи 
хIисабалдеги босун, шаргIалъ гьелда тIадаблъун 
гьабулеб буго яцIцIалъун хадуса как бецIизе. 
Гьеб ункъо-щуго минут – бищун дагьаб заман 
буго, гьелдаса дагьаб заман иналде, масала, 
сагIат анцIила кIигоги тIубан цо минут арабго 
хIайиз байбихьани, гьелда яцIцIалъун ва черх-

ги чурун хадуса, гьеб как бецIизе тIалъуларо, 
цо минуталда жаниб гьелъул как бан бахъуна-
релъул. Амма гьаб цебе рехсараб жоялдасан 
нилъеда бичIчIизе бегьуларо, какил гIуж щва-
рабго, кIанцIун тIадеги яхъун чIужугIаданалъ 
какги бачIони, цинги хIайизги бачIине байби-
хьани, гьелъие мунагь букIунилан абураб жо. 
Гьаниб къалъул какил гIужалъул байбихьи ми-
саллъун бачун буго, хутIарал каказул гIужазул 
байбихьиялъулги гьединабго хIукму буго. 
Цогидал гIужазул байбихьиги къалъул какил 
гIужалъул байбихьиялда борце.

 
Какил гIужазул
ахиралда…

Гьанже цебе босила какил гIужазул ахирал-
да хIайиз къотIиялъул хIукмуги. Мисаллъун 
босила гьебго къалъул гIуж. Гьеб гIужалъул 
ахир, сагIат лъабго тIубарабго лъугIулеблъунги 
хал гьабила нилъеца. ХIайизалда йигей 
гIаданалъул къалъул гIуж ине, ай сагIат лъабго 
тIубазе «Аллагьу акбар» абураб рагIи абизегIан 
заман хутIараб мехалъ, хIайиз къотIани, гьелъ 
гьеб къалъул как бецIизе ккола, щай абуни, 
къалъул какил гIуж букIаго, ай лахIзаталъ цебе 
бугониги, гьелъие как базе гьукъараб гIузру (ай 
хIайиз) гьелда тIаса ун бугелъул. Къалъул гIуж 
лъугIизе лахIзат хутIараб мехалъги гьелъ гьеб 
как бецIизе кколелъул, гьелдаса цIикIкIараб за-
ман – къалъул гIуж лъугIизе хутIараб заманаялъ 
гьей яцIцIалъани (ай гьелъул хIайиз къотIани), 
гьебмехалъ гьелъ къалъул как бецIизе кколеб-
лъи дагьабги якъинаб жо буго. 

Гьаниб суал бачIуна чIужугIаданалда жин-
дир хIайиз къотIараб лахIзат сундалъунха 
лъалеб абураб. Гьелъие жаваб буго гьадинаб: 
чIужугIаданалъул хIайизалъул гIадатиял къоял 
лъугIизе заман гIагарлъараб мехалъ, бачIунеб 
биги дагьлъараб мехалъ, гьелъ гьоркьо-
гьоркьоб хал гьабизе ккола би къотIун бугища-
ли. ХъахIаб катаналъул яги квасквасалъул кьер 
хисулеб бугони, жеги гьелъул хIайиз къотIун 
букIунаро, гьезул кьер хисулеб гьечIони, гьеб 
рикIкIуна чIужугIаданалъул хIайиз къотIараб 
заманлъун. ХIайиз къотIараблъи лъарабго 
чIужугIаданалъ, кинабго жоги рехун тун, хехго 
черхги чурун, какил гIуж борчIилалде как базе 
хIаракат бахъизе ккола. Масала, къалъул гIуж 
борчIизе, ай нилъеца мисаллъун босун букIараб 
сагIат лъабго тIубазе къого минут хутIараб ме-
халъ чIужугIаданалда лъани жиндирго хIайиз 
къотIараблъи, гьелъ, кинабго жоги рехун тун, 
хехаб куцалъ черхги чурун, гьеб къого минут 
иналде хехго как бан борчIизабизеги ккола. 
Ресги букIун гIуж борчIилалде чIужугIаданалъ 
гьеб къалъул как бачIони, как теялъул букIунеб 
мунагь букIуна гьелъие. Масала: какил кIвар 
гьечIел цо-цо руччабаз хIайиз къотIараб за-
маналда хадуб тIадчIун хал кколаро. ХIайиз 
къотIараблъи лъаниги, ахикь, хуриб гьабулеб 
хIалтIи, яги цоги хъулухъ гьабун лъугIизегIан 
какил гIуж борчIулеб бугониги, черхги 
чуричIого, гIужда какги бачIого чIола. Цо-цоял 
гьалбал регIизегIан абун чIола, цояз къаси сор-
до бачIинегIан, рукъалъул агьлу кьижизегIан 
черх чури нахъе тIамула, цо-цояз, сапаралда-
са яги шагьаралдаса, яги хIалтIудаса рокъоре 
тIадруссинегIан черхги чуричIого, какил гIуж 
борчIизе тола. Какие гьединаб махсаро данде 
кколаро. Какил гIуж букIаго хIайиз къотIараблъи 
лъани, чIужугIаданалъ, киналго ресаздаса пай-
даги босун, черхги чурун, гIуж борчIилалде 

как бан борчIизабизе хIаракат бахъизе ккола. 
Гьелъие ничги букIине бегьуларо, гьелъие 
гIоло, гIорхъолъа борчIараб гьечIони, квачги 
хIехьезе ккола, ай гьелъул гьеб как гIуждаса 
борчIичIого букIине. 

ЧIужугIаданалда жиндир хIайиз 
къотIараблъи лъани, бакъанил гIуж ине «Ал-
лагьу акбар» абизегIанасеб заман хутIараб 
мехалъ, ай маркIачIул гIуж щвезе гьеб заман 
хутIараб мехалъ, гьей гIаданалъ гьеб бакъанил 
как бецIизе ккола, щай абуни, гьеб гIужалъул 
лахIзат нахъе хутIун букIаго гьелъул гIузру тIаса 
ун бугелъул, ай хIайиз къотIун бугелъул. Гьел-
да тIадеги гьелъ къалъул какги бецIизе ккола. 
Къалъул какги щай гьелъ бецIизе кколебан 
абуни, къалъул как ккола сапаралда вугев чияс 
бакъанил какалде тIаде босун цадахъ базе бе-
гьулеб как. 

Гьелъие гIоло шаригIаталъ бакъанил 
гIужалда хIайиз къотIарай гIаданалда тIадаблъун 
гьабуна бакъанил какалдаго цадахъ къалъулги 
как бецIизе. МаркIачIул гIуж лъугIизе, боголил 
мех щвезе «Аллагьу акбар» абизегIанасеб яги 
цIикIкIун гIуж букIаго чIужугIаданалъул хIайиз 
къотIани, гьеб гIуж борчIилалде черхги чу-
рун гьеб какги базе бажаричIони, гьелъ гьеб 
маркIачIул как бецIизе ккола, цадахъ бакъа-
нил какги гьелъ бецIизе кколаро, щай абуни 
сапаралда бакъанил как маркIачIул какалде 
тIаде босун, гьебгун цадахъ баларелъул. Бого-
лил гIуж лъугIизе, ай хъахIлъи базе «Аллагьу 
акбар» абизегIанасеб заман хутIараб мехалъ, 
яги гьелдаса цебе хIайиз къотIани, цинги бо-
голил гIуж борчIилалде, черхги чурун, гIужда 
как базе ккола ва цадахъго маркIачIул какги 
базе ккола. ГIужда базе бажаричIони, боголил 
какги бецIизе ккола, гьелда тIадеги маркIачIул 
какги бецIизе ккола, щай абуни, маркIачIул как 
сапаралда вугев чияс, боголил какалде тIадеги 
босун, кIиябго цадахъ базе бегьулелъул, бо-
голил гIужги хъахIлъи рехизегIан хутIулелъул. 
Рогьалил какил гIуж лъугIизе «Аллагьу акбар» 
абизегIанасеб заман букIаго яги гьелдаса цебе 
гьелъул хIайиз къотIани, черхги чурун как ба-
лелде гIужги борчIани (ай бакъ баккани), гьелъ 
рогьалил как бецIизе ккола. Боголил как базе 
тIалъуларо, щай абуни, сапаралда вугев чияс 
боголил как, рогьалил какде тIадеги босун, ба-
ларелъул. 

Гьединго къалъул гIужалда яцIцIалъарай 
гIаданалъги рогьалил как базе кколаро, 
щай абуни, сапаралда вугев чияс рогьалил 
как къалъул какалде данде босулеб хIукму 
гьечIелъул. 

ХIисаб 
гьабулаго дагьалъ 
ургъизин

Гьанже пикру гьабе, щуябго какил авал-
ахирги лъачIони, хIайиз байбихьараб ва гьеб 
къотIараб мехалъ рецIизе кколел ва кколарел 
какалги лъачIони, хIайиз къотIун хадуса ка-
кил гIуж борчIилалде хехаб тадбирги гьабун, 
черхги чурун, как базе хIаракатги бахъичIони, 
гьединай гIаданалъул щибаб моцIалъ 2-3 как 
борчIиялда хIинкъи буго, лъагIалида жаниб 
гьей гIаданалъул рорчIарал каказул къа-
дар 24-36-ялде бахине рес буго. Мисалалъе, 
гIумруялда жаниб кIикъого соналъ хIайиз 
бачIани, чIужугIаданалъул рорчIарал каказул 
къадар 960-1440-ялде бахинехъин буго. Цин-
ги ахираталдеги гьей пакъир инехъин йиго 
азаргоялдаса цIикIкIараб какил налъиги тIад 
букIаго. Как ккола цо нухалъ жиб теялдалъун 
инсан капурлъулилан цо-цо гIалимзабаз абу-
леб парз. Кьуру тIаде тIун бачIунеб бугониги, 
рукъ биххулеб бугониги, цIа ккун бугониги, 
ихх тIаде бачIунеб бугониги, гьелдаса тIурун 
унагоцин, гIуж борчIиялда хIинкъи бугони, 
жиб тезе бегьулареб гIамал ккола как. КIудияб 
авариялде гъоркьеги ккун, лугбалги гъура-
чункун реанимациялде ккарав чиясгицин, рес 
рекъовухъе банги жиб тезе бегьулареб, вахъ-
ун чIун бажаричIони – гIодов чIун, гIодов чIун 
бажаричIони – вегун, гьединги бажаричIони 
– бераз ишан гьабиялдалъун, гьединги 
бажаричIони – рекIел хиялалъ базе тIадаблъун 
жиб Аллагьас  бихьизабураб гIибадатги кко-
ла как. Как борчIизе тарал гIадамазе ахира-
талда букIунеб гIазаб – гIакъубаялъул бицун 
хIалкIоларо. 

ТIокIаб жо гьечIониги, Къуръаналъ абу-
леб буго, как гIадада хвезе тарал гIадамал 
жужахIалда жаниб бугеб «гъайюн» абулеб 
кIкIалахъе рехизе ругилан. Гьеб кIкIалги ккола 
жибго жужахIалъцин жиндасан цIунеян Алла-
гьасда  гьарулеб кIкIал. Как теялъул хIакъ, 
гIицIго хIайизалъул иш тIаса-масаго толел 
руччабазе гуребги, какго баларел яги какил 
рукну-шартIги камизабун, тIаса-масаго гьеб 
толелщинал бихьиназеги руччабазеги букIуна. 
Кинавниги росасда тIадаб буго, чIужуялъул 
как хвеялъул, гьелъ рецIизе кколел-кколарел 
каказул ишги мухIканго лъазабун, гьелда 
малъизе. Ясаздаги малъизе ккола гьес. Малъи-
зе нечани, гьес чIужуялдаги малъун, чIужуялъ 
малъизе ккола. Росас гьедин малъичIони, 
жийго чIужуялдаги балугълъарал ясаздаги 
тIадаб буго, гIалимчиясда аскIореги ун, ки-
набго иш мухIканго лъазабизе. Нечон чIезе 
гьезие ихтияр гьечIо. Жинцаго малъичIони, 
гIалимчиясухъе гьеб гьикъизе ине чIужу 
гьукъизе росасеги хIарамаб буго. Амма Ал-
лагьасукьа хIинкъулев бихьинчияс, гьединал 
суалал цIехезе гIалимчиясухъе чIужуги ясалги 
ритIичIого, живго ун жинцаго лъазеги гьабула, 
гьездаги малъула. 

Рес букIаго гьанибго рехсезе бокьун буго 
гьадинаб кIвар бугеб суалги. ХIайиз байби-
хьаралдаса гьеб къотIун черх чуризегIан 
чIужугIаданалъул цIинуялдаги накабаздаги 
гьоркьоб, тIад пардавги гьечIого, кинабгIаги 
бакIалда рос хъвазеги хIарамаб буго. Аллагь  
разилъаяй ГIаишатица абуна:

«ХIайизалъул заманалда нижеда Аллагьасул 
 Расулас  амру гьабулеб букIана цIинуялдаса 
накабазде щвезегIан гьоркьоб бакI щула гьа-
бе», – ян. 

ХIайизалда йикIаго гьеб бакIалда рос хъвазе 
виччазе чIужуялъеги хIарамаб буго. ЧIужуялъ, 
рос гьенив хъвазе лъугьани, жинда кIвараб 
дандечIей гьабизе ккола. Бергьун гурони рос 
чIечIони, ихтияралдаса борчIараб жоялъул жа-
ваб гьелдаса Аллагьас  цIехоларо. 

ЧIужугIаданалъе хасал ЧIужугIаданалъе хасал 
какил хIукмабикакил хIукмаби

КъурамухIаммад-хIажиясул рухIияб ирсалдасан
www.k-muhamad.ru

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

ЛЕ ГIАДАМАЛ, НУЖЕЦА ЦIУНИ ГЬАБЕ ДИНАЛЪУЛЪ ККОЛАРЕБ КЪВАКIИ ГЬАБИЯЛДАСА, НУЖЕДА ЦЕРЕ 
РУКIАРАЛ ГЬАЛАГ ГЬАРУНА ДИНАЛЪУЛЪ ККОЛАРЕБ КЪВАКIИ ГЬАБИЯЛДАЛЪУН (АхIмад, Тирмизи, Ибну Мажагь) 

НУЖЕР КАГЪТАЛ

Кьвагьи… Рокьукълъи гьеб рагIул… 
Гьелъул хIасилалда инсанасул 

гIумруялъе ахир лъолеб букIиналъ 
батила гьеб рагIиялъ рекIелъе хIинкъи 
бачIинабулеб ва рекIее квешаб асар 
гьабулеб. Ахирал соназда нилъедаса 
ратIалъана таманалго, сахаздаса сахал 
гIалимзаби, гIолохъаби, пачалихъиял 
идарабазул нухмалъулел…

МухIаммад Сулейманов – диагностики-
яб централъул бетIерав врач, Дагъистаналъул 
муфти СайидмухIаммад-хIажи Абубакаров, 
Дагъистаналъул муфтиясул наиб, машгьурав ис-
ламияв гIалимчи КъурамухIаммад-хIажи Рама-
занов, «Дагъистан» ГТРК-ялъул нухмалъулев ХI. 
ГIабашилов, гIемерал журналистал, жеги гIемер ха-
лат гьабизе бегьула гьеб сияхI. ГIемерал гIолохъаби 
ана гьаб дунялалдаса кьвагьиялъул хIасилалда. 

КъурамухIаммад-хIажи накълулъидал цо дир 
гьалмагъас щакърахунаго абуна: «Рокьулелщиназги 
нилъ толел руго», – ян. 

Гьеб пашманаб сияхIалда тIаде цIар хъвазе ккана 
цIа гIадинав гIакъилав, исламалъул гIурччинаб бай-
рахъ борхатго ккурав тележурналист, чанго филь-
малъул автор ГIабдуллагь-хIажи ГIалишаевасулги. 
ЛъикIал гIадамал нилъедаса ратIалъулел руго би-
щунго хирияб гIужалъ, Аллагьасул  нухда ругел 
гьезие БетIергьанас тIаса бищулеб буго ахирисеб 
лахIзатги. 

Шагьидлъун хвеялъул бугеб хиралъиги, Ал-
лагьасде  гьезул бугеб гIагарлъиги, гIалимас 
бицинчIониги бичIчIулеб хIал буго Дагъистаналда. 
Гьел Аллагьас  тIаса бищараб тIокIаб къисматалъ-
ул гIадамал рукIиналда къанагIатги чи шакдарула-
ро. Анкьго соналъ цохIо кабинеталъур хIалтIана 
ГIабдуллагь-хIажиги дунги. Дол соназда «Мир ваше-
му дому» исламияб передачаялъе кьураб 15 мину-
талда жанибе бачунаан республикаялда исламалъул 
гIумруги, цIиял харбалги, гIалимзабазул вагIзабиги, 
суалазе кьолел жавабалги. Дагьаб захIмалъи гуро 
гьесда бихьулеб букIараб телевидениялъул нух-
малъулез чIезабураб коцонибе республикаялда 
тIегьан бачIунеб бугеб исламияб гIумру бугIулаго. 
ГIабдуллагьицаги гьесул пишацоязги передачаби 
хъвалаан ва монтаж гьабулаан профессионалиял-
цин гурел гIадатиял магнитофоназда. Хасаб студия 
букIинчIолъиялъулги бицинего бицинаро. 

Республикаялъул цониги район хутIун батиларо 
мугъзада видеокамераги баччун гьев щвечIеб. Дан-
диясул рекIелъе гьесда жиндагоцин лъачIого лъугьи-
не кIолеб хасият букIана гьесул. Щвара-щваралъур 
гьесул рукIана гIемерал гьудулзаби, гьалбал. 
РакIалда буго, цо нухалъ Избербашалъул тубдиспан-
сералде ун рукIана гьелъул бетIерав врачасул ин-
тервью босизе. Гьелдаса хадуб ГIабдуллагьилги гье-
сулги тIей гьечIеб гьудуллъи ккана. МахIачхъалаялде 
щванщинахъе ГIалишаевасухъе щвечIого гьев 
чIолароан. «Мир вашему дому» телепередача 
букIана Дагъистаналда исламиял передачабазул 
тIоцебесеб милъиршолъун. Дагь-дагьккун эфиралде 
рачIана Гъизилюрталъул, Шамилхъалаялъул, Буй-
накскиялъул ва цогидалги районазул бакIалъулал 
исламиял телепередачаби. Гьел рузманкъоялъул 
вагIзабаздалъун хьезаризеги ГIабдуллагьиде кка-
на. Сордо нахъалъизегIан гуребги, цо-цо мехалъ 
рогьинегIанги хутIулаан гьев гьеб хIалтIуда. 

ЧIикIаб бакIалъулаб телевидение гIуцIиялъулъги 
гьес жигараб гIахьаллъи гьабуна. Гьеле гьенив 

хIалтIулаго тIубанго загьирлъана гьесул махща-
лил цIубай. Халкъул гIаламалъего Аллагьас  
рахIматлъун кьурав ЧIикIаса СагIид-афандиясул 
(къ.с.) вагIзабиги насихIаталги гIемермиллатазулаб 
Дагъистаналъул халкъалъухъе щвезари мурадалда 
киналгоязде гIунтIун вагIзаби гьес гIурус мацIалде 
руссинаруна. Гьенив хIалтIулаго гьес хIадурана 
«ГIадатияб вагьабизм» абураб документалияб 
фильм. РакIалда руго Р. ХIамзатовасул цIаралда 
бугеб библиотекаялъуб гьеб фильмалъул презен-
тация тIобитIулеб мехалъ ГIабдуллагьил цIаралда 
абурал хинал рагIаби. Исламиялги светиялги ва-
килзабаз гьелъие кьуна тIадегIанаб къимат. Вагьа-
биязин абуни ГI. ГIалишаевасул цIар босана жидер-
го тушбабилъун рикIкIунезда гъорлъе. Жидерго 
тушбабазул сияхIалда гъорлъ гьесул цIар хъваялда 
къокълъичIо вагьабиязул хIалтIи, гьез телефоналда-
сан ГIалишаевасе хIинкъаби кьезе байбихьана. 

ЦохIо 15 минуталъулаб телепередачаялъе мате-
риал бакIариялда ва гьеб эфиралде кьезе къачIаялда 
къокълъулароан гьесул хIалтIи. Тахшагьаралъул 
школазда ва цIалул заведениябазда дагIваталъулаб 
хIалтIи гьабулаго батIи-батIиял тадбирал ва 
данчIваял тIоритIулаан гьес цIалдохъабазулгун ва 
студентазулгун. Гьединал дандчIваязул хIасилалги 
лъикIал ккана. 

Къойидаса-къойиде ГIабдуллагьил махщел 
цIубалеб ва камиллъулеб букIана. Гьеб бихьун ва 
бичIчIун батила телевизоралъухъ балагьулездаги.

Республикаялъул школазде гIемерав щвеялъги 
батила, гьес цIех-рех гьабуна васалги ясалги батIа-
батIаго цIалиялъул суалалъул. Жинцаго цIех-рех гьа-
бун течIого, гьеб суал дандбана светиялги ислами-
ялги гIалимзабазда, учительзабазда, цIалдохъабазул 
умумузда. Гьелъул хIасил гьабилъун лъугьана гьеб 
суалалда сверухъ тIоритIарал дандчIваял ва бахIсал. 
ГIалишаевасда кIвана батIа-батIаго цIалиялъул 
хIасилалда лъимал гIакълуги, тадбирги, лъайги бу-
геллъун лъугьунел рукIин бихьизабизе. 

Живго шагьидлъилелде цересел къояз жиндир-
го проект гьес хIурматияб къагIидаялъ кьун букIана 
РД-ялъул лъайкьеялъул министрасул заместитель 
Н. Зайналовалъухъе.

Мажгиталда какги бан кIалбиччазе рокъове уна-
го нухда къор лъун батана гьев бахIарчиясеги. Жин-
дирго хириял лъималазухъеги хъизаналъухъеги 
щвечIо гьеб къоялъ ГIабдуллагь-хIажи. БитIун за-
валияб гIужалъ гьоркьоб къотIана гIолохъанчиясул 
гIумру.

Лъималазе камуна эмен, чIужуялъе – рос, Дагъи-
станалъул телевидениялъе абуни, камуна гьунар 
ва махщел бугев журналист-репортер, рикIкIен 
гIемерал гьесул гьудулзабазе камуна гьудул ва 
насихIатчи.  

39 сон. Инсанас нахъа тараб нухлул хIисаб гьаби-
зе ккани, гIемераб заман гуро гьеб. ГIалишаевас гьеб 
заманалда жаниб гьабураб кIудияб хIалтIул хIасил 
гьабизе ккани, гIемераб заман къваригIина ва газе-
талъул тIанчазда рехсезе гьелъие бакI гIеларо. 

16. Бусурбабазда цадахъ 
рузманалда ва жамагIатазда 
гIахьаллъунгутIи.

Имам Нававияс хъвалеб буго: 
«Хаварижал руго бидгIачагIазул 
цо къокъа, цо-цо чIахIиял муна-
гьал гьарурал чагIи капурлъилин 
ва абадиялъ жужахIалде реху-
лин жидеца рикIкIунел, гьелъие 
гIоло гьез бусурбабазул имам-
забазда гIайиб чIвала ва гьелгун 
цадахъ жамагIаталда яги рузма-
налда гIахьаллъуларо» («Равзату-
ТIалибин», т. 3, гь. 337).

Гьаб сипат хIадисазда рехсон 
гьечIо, кинниги цо-цо хаварижаз 
гьабулеб букIараб пиша буго. 
Жакъасел хаварижазул цо-цоялги 
гIахьаллъуларо бусурбабигун 
рузманалда ва цIикIкIунисел 
гIахьаллъуларо бусурбабазул 
жамагIаталда, гьез жамагIат гьабун 
бахъизегIанги чIун цинги рачIуна 
жидерго жамагIат гьабизе. 

17. Къиямасеб къо щвезе-
гIан раккулел ва раккулел 
рукIин. 

Аварагас  хаварижазул 
хIакъалъулъ абуна: «Гьел ракку-
лел ва раккулел рукIине руго», 
– ян (Насаи («Сунан», № 4034), 
(«Сунанул кубра», № 3566), АхIмад 
(«Муснад», № 18947, 18970), 
ХIаким («Мустадрак», № 2599). 

Нилъеца цебехунги рехсон 
букIана хаварижазул гIемерал 
къокъаби ракки: азракъитал, 
наждитал, суфритал, аджари-
тал, хIазимитал, шугIайбитал 
ва гь. ц. гьезул щибаб къокъа-
ялъ рикIкIунеб букIана цохIо 
жал битIараб нухда ругилан ва 
цогидал къосарал ругилан, ва 
щиваз рачунел рукIана магIна 
мекъса цIан аяталги хIадисалги. 
Амма гьелъ гьел хаварижаллъун 
рукIиналдаса хвасарлъичIо. 

Гьединлъидал нилъеда би-
чIчIи зе ккола цо хIакъикъат: ха-
варижал цо заманаялъе хасал яги 
цохIо сипатаздалъун лъалел чагIи 
гуро, гьел раккизе руго Дажалил 
заман бачIинегIан. 

Аварагас  рицарал хIадисал 
ГIали-асхIабасул заманаялъул 
чагIазул хIакъалъулъ рицун руго 
гьезда жанир ругел сипатазе 
гIоло ва гьел сипатал лъида жа-

нир ратаниги гьездаги хаварижа-
лин абула. 

ХIадисазул гIемерисезулъ 
ГIали-асхIабасул заманаялъ ру-
гел чагIи рехсон руго хаварижа-
зул хIукмаби цохIо гьезда хасал 
рукIиналъе гIоло гуро, гьеб зама-
наялъул чагIазда бичIчIизе гIоло. 
Гьеб буго гIакълуялъги бицунеб 
хIадисаздасаги бичIчIулеб, гье-
дин хъвалеб буго Ибну Таймия-
тицагицин (бал. «МажмугIатуль 
фатава», т. 28, гь. 495–496).

18. Тавбуялде руссунгутIи.
Хаварижазул хIакъалъулъ ру-

гел хIадисазул цIикIкIунисезда 
буго: «Гьел диналдаса къватIире 
рортизе руго ва тIокIалъ 
тIадруссинеги гьечIо», – ян. 

Мунагьал гьарулел чагIи 
тавбуялде руссин гIемер кко-
леб иш буго, мунагь гьаби 
квешаб иш букIин лъаялъе 
гIоло, бидгIачагIазулин абуни 
цIикIкIунисел тавбуялде руссу-
наро, жал мекъал ругилан пикру-
цин гьабуларелъул. 

Аварагасул  хIадисалда буго: 
«Щивав бидгIачиясдаги (гьеб 
бидгIаялдаса) тавбу гьабиял-
даги гьоркьоб Аллагьас  пар-
дав гьабула», – ян. (ТIабарани 
«АвсатI», № 4202). 

КЪОСАРАЛ РИКЬАЛАБИ

ВАТIАН БОКЬИ ИМАНАЛДАСАН БУГО

КЪОСАРАЛ РИКЬАЛАБИ ИМАМАТАЛЪУЛ ДАРСАЛ

ХIасанул Басри-
ясги абулаанила: 

«БидгIачиясул тавбу къабул гьа-
бизе инкар гьабула Аллагьас», 
– ан. Гьал рагIабазул магIна кко-
ларо, бидгIачиясул ракI бухIани 
жиндирго ккараб гъалатIалдаса 
ва тавбуги гьабуни, Аллагьас  
гьеб къабул гьабуларин абураб, 
гьелъул магIна ккола Аллагьас 
 гьесул тавбу къабул гьабула-
ро гьес тавбу гьабунгутIиялъе 
гIолойилан абураб. 

Нужецаго халгьабе, умма-
талъул гIалимчи, Аварагасул  
вацгIал Ибну ГIаббасица кIиго 
къоялъ бахIсги гьабун, Аварага-
сул  халифа, алжаналдалъун ро-
хел бицарав ГIали-асхIабас чанго 
нухалъ хIужабиги рачун хадуб 
хаварижаз гьез бицунеб жо къо-
синлъунги, лъавукълъилъунги, 
ширклъунги рикIкIиналъул ва жи-
дерго пикру щулаго ккун тавбу-
ялде руссунгутIиялъул... Гьезулго 
бичIчIи бугел, гьезул нухдасан 
унел вагьабиязе лъил вагIзаялъ 
кумек гьабилеб, кин гьезда бажа-
рилеб тавбуялде руссине, 1400-
го соналъ гьеб къосиналъул нух 
сихIирлъиялъул рахъалъ тIадеги 
цIикIкIун букIаго ! Аллагьас  
цIуничIев цIунун хутIуларо, гьес 
цIунизе ккани, цIуниялъул нухал 
хIалтIизаричIого тIубаларо.

Чан чиха къосинавурав къоса-
раб пикруялда вугев гьалмагъас, 
чан лъади гуккарай къосарав 
росас, чан рос гуккарав къоса-
рай лъадиялъ. ГIали-асхIабасул 
заманаялъ битIараб нух ккура-
зул цояс ячанила хаварижазул 
пикруялда йикIарай гIадан гьей 
битIараб нухалде гьетIизайизе 
къасдалда. Гьей ячун гIемер за-
ман иналде гьев бихьинчи жив-
го лъугьанила хаварижазул цо-
явлъун. ГIали-асхIабас абулаан: 
«БидгIачи вукIинги лъалаго гье-
сухъ гIенеккарав чи Аллагьас 
цIунуларо», – ян. 

Дир васият буго нужее, хириял 
бусурбаби, нужеца бидгIаялъул 
нух ккурав чиясулгун гьудуллъи 
гьабуге, гьелъ нуж къосинарула. 
Аварагасул  хIадисалда буго: 
«Инсан жиндирго гьудуласул 
диналда вукIуна, гьединлъи-
дал нуж балагье лъилгун нуже-
ца гьудуллъи гьабулеб бугища-
ли», – ян (Абу-Давуд, Тирмизи). 
Къосарав чиясе ясги кьоге, рос-
ги гIумруялъулго гьудуллъидал. 
Гьаб шаргIалъ нилъеда малъулеб 
нух буго ва гьеб ккунгутIиялъ 
ахираталда нилъ жужахIалде кке-
зарула. 

Аллагьас цIунаги къосаразде 
бугеб рокьиялдаса. Амин.

19. Бегьулареб къвакIи ди-
налъулъ гьаби. 

АсхIабзабазул гIемерисез ха-
варижазда рекIинабулаан «ма-
рикъин» (дин борлъун къватIире 
роржарал) абураб цIар. Гьеб 
цIарги букIана  аварагасул 
 хIадисаздаса босараб: «…
гьел гъираялда диналдехун 
ине руго ва динги борлъун 
къватIире роржине руго», – 
ян. 

Гьал рагIабазул магIна кко-
ла диналъул хIукмаби лъикIго 
тIуразе бугеб къасдалъ гьел 
рачунел руго дунялалъулго 
гIорхъаби теялде. Мисалалъе, 
цохIо Аллагьасе  гурони лагъ-
лъи гьабизе бегьуларин абураб 
амру тIубазабулел ругиланги 
абун, вагьабияца къосараллъун 
ва диналдаса рахъараллъун 
рикIкIуна диналъул бутIрул 
кIодо гьарулел чагIиги, Авараг 
 ялъуни цоги лъикIав чи гьор-
кьов ккун Аллагьасде  гьари 
– Аллагьасе  капурлъилъун, 
гIалимзабазул гIемерисез кку-
раб нухдасан ин – гIалимзабазе 
лагълъи гьабилъун, сабаб тIад 
бай – сабабалъе лагълъи гьа-
билъун ва гь. ц. 

«Ле, Аллагьасе вокьулев лагъ, 
дуца Аллагьасда гьаре», – йи-
лан кумек тIалаб гьабиялдаги, 
зоб-ракь бижиялъулъ Аллагьасе 
 гIахьалчилъун гьеб кколин-
ги рикIкIун хъанчалъе лагълъи 
гьабиялдаги гьоркьоб батIалъи 
гьечIин абиялдаса кIудияб 
гIорхъи тей щиб букIинеб?

Ялъуни гьеб къагIидаялъ хъан-
чие лагълъи гьабиялдаги цо чи 
гьоркьов ккун Аллагьасде  
гьариялдаги гьоркьоб батIалъи 
гьечIин рикIкIинги тIоцебе ди-
налъулги цинги гIакълуялъулги 
гIорхъаби рахин гурищ? Ялъуни 
кагътида хъвараб Къуръаналъул 
аят (сабаб) цIул-гIучIги гамачIги 
бащадаб ва релълъараб жолъ-
ун рикIкIин гIорхъаби рахин гу-
рищ?! 

Вагьабиязул бичIчIиги буго 
гIорхъаби тараб ва гIакъидагун цо-
гидал хIукмабиги руго гIорхъаби 
тарал. Жидер нух кквечIевщинав 
чи капуравлъун рикIкIиналдаса 
кIудиял гIорхъаби рахин щиб 
букIинеб гIакъидаялъулъ. Капур-
забиян цIарги тун бусурбаби гъу-
риялдаса кIудиябги букIине рес 
бугищ хIукмабазулъ гIорхъаби 
рахин. 

Бусурманчияс хIаракат бахъи-
зе ккола гIорхъаби рахиналдаса 
цIунун чIезе. Халкъалъул Хирияс 
 абун буго: «Ле гIадамал, ну-
жеца цIуни гьабе диналъулъ 
кколареб къвакIи гьабиялдаса, 
нужеда цере рукIарал гьалаг 
гьаруна диналъулъ кколареб 
къвакIи гьабиялдалъун» – абун 
(АхIмад, Тирмизи, Ибну Мажагь). 

Вагьабиял 

хаварижаллъун 

рукIиналъе хIужаби

Нилъеда лъала гIелму кодоб бугеб, хасго 
бацIцIадаб Аллагьасул  диналдаса босараб 
гIелмуялъул бетIергьабаз кIудияб бутIа кколеблъи 
гIадамазул ва пачалихъазул ишал рукIалиде кке-
ялъулъ ва церетIеялъулъ. Гьеб, халкъалде балагь 
бачIараб, пачаясул чиназ ва гIарцуца бецц гьарун, 
халкъалде мугъ рехун ханзаби чIараб ХIХ гIасруялъ 
халкъалъул ургъел тIаде босана жал батIинияб ва 
загьирияб гIелмабазулъ камиллъарал, Аллагь  тун 
батIияб жоялъукьа хIинкъуларел, ясбер гIадин яхI-
намус цIунарал бихьиназ. КигIан кIудияб батIалъиха 
бугеб дол бахIарзаздаги, нилъер жакъасел къоязул, 
долларазухъ дин бичарал, магжилъ жидер дин 
тIубарал питначагIаздаги гьоркьоб!

КантIизари
Цо-цо гIадамаз абулеб буго имам Шамилица гьа-

булеб букIарабги Шамил Басаевас гьабурабги цого 
иш бугин, имам Шамил кIодо гьавулев гIадин, цо 
100-200 соналдасан Басаевги кIодо гьавизе вугин 
халкъалъилан. ЦIакъго гIажаиблъизе бачIуна гьеб 
абулезда гьоркьор жидер «тIадегIанаб лъай» бугин 
абулелги ратидал. Кинниги лъай жаниб цIунулеб 
гъамас гIакълу кколелъул, гIакълу дагьлъун лъай 
цIикIкIаразул зарал гIумруялъул дарсаз бицун лъа-
леб жо буго. Ва жеги цIакъ гIажаиблъизе бачIуна 
гьеб абулеб жоялъул магIникълъиялда, цIаги 
лъимгигIан гьоркьоб батIалъи бугев кIигояв данде 
кквеялда. 

Дин цIунун ярагъ кодобе босарав – имам Шамил, 
дин бичун ярагъ кодобе босарав – Басаев. Эркен-
лъиялъе гIоло къеркьарав – имам Шамил, эркен-
лъи хIатIикь мерхьарав – Басаев. Диналъул тIалабал 
тIуразе тIаде вахъарав – имам Шамил, вагьабиязул 
тIалабал тIаде росарав – Басаев. ГIелмуялъ машгьур 
гьавурав – имам, жагьлуялъ хIакъир гьавурав – Ба-
саев. ГIадлугун гIадиллъиялъ дунял хIайранлъарав 
– имам, фискъугун-гIисяналъ дунял суризабурав – 
Басаев. ТIаде бачIараб балагь нахъчIвазе хIаракат 
бахъарав – имам Шамил, тIаде балагь цIазе хIаракат 
бахъарав – Басаев…

ГьечIищха, диналъул вацал, гьезда гьоркьоб 
батIалъи? Буго, зобалдаги ракьалдаги гьоркьоб 
кигIан батаниги, гьедигIанасеб батIалъи буго. 
Жакъасеб къоялъ лъица лъие квалквал гьабулеб 
бугеб исламияб гIелму цIализе, мажгитазде хьвади-
зе, Аллагьасе  ракI рахIатго гIибадат гьабизе? Гье-
дин дин гьабизе гьукъулебги гьечIеб мехалъ, ярагъ 
кодобе босизе гьукъун буго гури шаригIаталъ? 
Умумузул аби буго «питна кьижун букIунин, гьеб 
борчIизе гьабугеян». 

Гьединал, динияб сипат жидеего чIезабурал 
питначагIаз бусурбабазе гьабураб зарал гIела, 
гIадамазда ислам хъачIаб, рагъулаб, чIвай-хъвей 
биччан толеб динлъун ккезаби. РакI гъанцIула теле-
визоралдасан «исламские террористы» абун бицу-
неб мехалъ…

 
ВатIанияб тIалаб тIобитIулаго
ТIерхьарал цIвабзабазул цIар кIоченаро.

Инхоса ГIали-хIажияв

Исламияб диналъ кIудияб кIвар кьола ватIан 
бокьиялде ва цIуниялде. Аварагасул : «ВатIан бо-
кьи иманалдасан буго», – ян абураб хIадисалъ гIей 
гьабилин ккола исламалда жаниб ватIан бокьиялъ-
ул бугеб кIвар баян гьабиялъе. ВатIан бокьиялъ 
жанибе бачуна эркенлъи инсанасе чара гьечIого 
хIажатаб букIинги. Инсанияталда жаниб лагълъи-
ялде данде тIоцебе рагъ бана МухIаммад аварагас 
. Аллагьасул  шаригIаталда лагъ тархъи цIакъго 
лъикIал гIамалаздасан рехсон буго, хIатта инсана-
сухъа ккарал цо-цо мунагьал чуриялъе (зигьар, 
кIалкквеялъул кафарат гIадал) лагъ тархъи – тар-
тибалда рехсарал шартIаздасан цо шартI ккола. 
ХIасил, исламияб диналъулъ кIвар бугел бутIаби 
ккола ватIан бокьи ва эркенлъигун ращалъи. 

Амма цо-цо тарихчагIаз (хасго совет 
хIукуматалъул тарбия-лъай щвараз), реццулеб 
ххвелги гьабун, имамзаби эркенлъиялъе гIоло 
къеркьохъабилъун чIезаруна, «дин» абураб рагIиги 
нахъе рехун. Гьезда лъалеб гьечIо дин гьечIесул 
эркенлъи букIунареблъи ва эркенлъи гьечIесул 
дин букIунареблъиги. Дин ва эркенлъи – гьел цо-
цаздаса ратIа гьари – пикру лъаялъулъ загIиплъи 
букIиналъе гIаламатлъун ккола. 

Цо тарихчияс гьадин хъвалеб буго: «Шамилида 
«муридизм» квегIенаб идеологияб ярагъ букIин би-
хьана пачаясул гIуцIиялде данде. Гьев вукIана имам-
забазул тIоцевесев, «гъазават» абураб рагIиялда 
аскIоб «ращалъи» абураб рагIи лъурав»…

Гьеб ккола кIудияб гъалатI ва ургъун бахъун 
гьоркьоб лъураб загьру. Кин гьеб гьедин букIунеб, 
пачаясул аскаразулгун рагъал гьаризегIанго, имам 
ГъазимухIаммадица, цин цебе, мискин халкъал-
да «канлъи бихьизе» толарел, шаригIат рехун тун 
гIадатаздалъун хIукму гьабулел ханзабазде, бегза-
базде, чIухIбузде ва бегавулзабазде рагIудалъун ва 
хадуб яргъидалъун рагъ базе байбихьун букIаго? 
Гьес гурищ хундерил хан Баху-бикаде шаригIатги 
цIунейин, гIадаталги рехун тейин, халкъалъе зул-
муги гьабугейилан гьарараб, гьеб гьари къабул 
гьабичIелъул, хундериде тIаде гьужумги гьабураб?

Хадусев имам – ГьоцIалъа ХIамзатилги гIемери-
себ заман ханзаби гIадлу ва ритIухълъи цIуниялде 
ахIулаго ана гурищ! Гьез гIинтIамичIого, гъоркьан 
хIилла-макру хIалтIизабидал хIажатавлъун ккана 
гьев гьезда данде ярагъ борхизе. 

Ханзабазул чукъбузул квераздасан руз-
ман къоялъ мажгиталъув шагьидлъунги хвана, 
рахIимагьуллагь. 

Дин ва халкъ Дин ва халкъ 

цIунун гьабураб цIунун гьабураб 

къеркьейкъеркьей

Байбихьуда пачаясул аскаразде данде 
рахъана Дагъистаналъул цо-цо ханзаби, 

генералаз жидер хъатикь халкъалда 
тIад ругел ихтияраздаса жалго махIрум 
гьарулел рукIин бичIчIидал. Нилъеца 
гьезул иш кин ккарабали баянго рехселаро, 
тарихалъул тIанчаз нилъеда бицана 
гъазигъумекдерил хан Сурхайил, аваразул 
хан СултIан АхIмадил ва цогидазулги 
ккараб пашманаб ахир…

Кавказалъул рагъ. ГIиллаби ва хIасилКавказалъул рагъ. ГIиллаби ва хIасил

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

Жакъа Дагъистаналда бугеб 
накъшубандияб тIарикъат, 

имам Шамилидаса гьоркьобги 
къотIун букIун, цIидасан цойги 
гIаркьелалдасан бачIана 
гьанибе. МугIрузул районазда 
гьеб тIарикъат тIибитIизабуна 
ЖабрагIил-афандиясул маъзун 
ГIасаса ГIабдурахIман-хIажияс. 
Гьев муршидасул хIакъалъулъ 
гIемерал биценал руго нахъе хутIун. 
Гьесул цIакъ гIемерал камилал 
муридзабиги рукIана. Гьезул цояв 
вуго жиндир хIакъалъулъ гIемерал 
мисалал рачарав Бакълъухъа Пачал 
АхIма.  

Пачал АхIма абураб цIаргун жив маш-
гьурлъарав Заракъиласул АхIма гьавуна 
1856 соналда Бакълъухъ росулъ, цIакъго 
бечедав вукIиналъ «пача» абун тIокIцIар 
щварав чиясул хъизаналда. Щуго ясалда 
гьоркьов цохIого вас вукIиналъ, гьитIинго 
дагьавго гогьав вукIана гьев.

15 сонил гIумруялде вахарав чи АхIма 
вугеб мехалъ, гьесул эмен хвана. Щиб-
го магIишаталъул ургъел гьечIев АхIмал 
жиндиего инсул щвараб ирс цIакъ хехго 
лъугIана.

ГIолохъанлъуда АхIма вукIана цIакъ 
гIанчIав, гогьав, ракIалде ккараб жо гьабу-
лев чи. Умумузул гIадат букIун буго, бер-
талъ бахIарасул минаялда жаниса, нахъе 
лъураб чIагIа бугеб бакIалдеги ун, хъаба, 
яги цоги цIа-рагI мина тун къватIибе гьеб 
цIунулезда бихьичIого босани, босара-
се хутIулеб, нагагьлъун ккуни, тIубанго 
гьениб гьекъезеги гьабулеб. Гьедин цо 
берталъ АхIма нахъа рокъовеги лъугьун, 
кIудияб гIадаб хъаба цIураб чадил чIагIаги 
босун вачIунаго, рагъидаго кквезеги 
ккун, тамихIалде цIан вуго. КIиго къоялъ 
вигьинчIого гьенив вегун вукIарав АхIма 
лъабабилеб къоялъ ахIдон вуго: «Ле, 
гIадамал! Гъоб бертин кибе араб!?» – абун. 
Гьедин гогьдарун, бокьа-бокьараб гьа-
бун вукIарав АхIмада, жиндирго колотIа 
гьоцIив вегун вукIаго, цо херай гIаданалъ 
абун буго: «Гьадаве ГIасаве щай мун уна-
рев, дир вас, мун гIадал чагIи къачIалев чи 
вуго дова», – абун. «ВахI!» – ан абун, кантIун 
вачIун, черхги чурун, тавбуги гьабун, ун 
вуго тIоцеве ГIабдурахIман-хIажиясухъе 
ГIасаве. Гьев вачIиналъухъ балагьун 
чIарав гIадин данде вачIун устарас цIакъ 
берцинго къабул гьавун вуго ва жиндихъе 
вачIинчIого чIогеян абун рокъовеги витIун 
вуго. Гьелдаса нахъе регIанщинахъе унаан 
АхIма ГIасаве. Кин бугониги, добго гогь-
лъиги хутIун букIуна гьесулъ. Цо нухалъ 
ГIасаве унаго нуха батараб цIцIе, хъве-
зеги хъун, кьурда гъоркь бахчун танила 
нахъвуссуда босизеян. Гьев нуха регIизе 
гIемерисеб нухалъ ГIабдурахIман-хIажи 
росу рагIалде вачIунаанила ва гьеб ну-
халъги гьедин вачIунаго устарас АхIма цо 
пуланав чиясухъе гьаб гIарац кьезе аян 
витIула, жив ине цIакъ намуслъун вугин 
абун. Нахъвуссун щварав АхIмада кинал 
чагIи ратаралин гьикъидал, гьес абула, 
цIакъ язихъал чагIи ругоанин дол абун. 
Устарас абун буго АхIмада гьеле гьезул 
цIцIейин, АхIма, жакъа дуца хъун тараб 
абун. ЦIакъ пашманлъун АхIмаца цIцIеги 
бецIула, бетIергьабазда тIаса лъугьаянги 
гьарула, тIокIаб гьединаб иш гьабиларин 
устарасе рагIиги кьола. ГIасаса нахъвус-
сун «Санису кIкIалахъа» эхеде вачIунаго, 
хъвезе гIадинал цIцIани кирдай руго 
абун рахъ-рахъалде балагьарав гьасда 

тIаде, гьарчаздеги сверун, цIцIани герегун 
рачIун руго. Цо кьурда гъоркьги вахчун, 
АхIма ахIдон вуго: «Тана, устар, тана!» – 
абун. ЦIидасан гьарчал цIцIаназде сверун 
рачIанила. Гьелдаса хадуб АхIма тIокIав 
чияр боцIи-малалде балагьичIила.

Дагь-дагьккун АхIма устарасде 
гIагарлъун, вацIцIалъун, тIарикъат гьуин-
лъун, устар вихьичIого чIезе кIоларевлъун 
лъугьана. Гьесдаго цадахъ гIезегIан му-
ридзаби рукIана ГIасаре хьвадулел. Хьва-
дулаан гьел щибаб салаваталдеги гьенире. 
Цо сордоялъ муридзабаз ГIабдурахIман-
хIажиясда гьарун буго, гьанире рачIинеги 
захIмалъулеб бугин, росулъго цIализе 
бегьиларищ гьаб салават абун. Цин аби-
дал, устар вуцIцIун чIун жаваб гьабичIила, 
кIиабизеги абидал «АхIмада абе цIалеян», 
– ин абун буго. Муридзаби лъугьуна гье-
динав чияс кин гьеб цIалулеб абун, гьес 
тамахьо чIамулила, чIагIаги гьекъолилан 
абун. ГIабдурахIман-хIажияс абула цо-цо 
мурид гванзавги вукIунин абун. Гьелдаса 
нахъе АхIмаца росулъ цIалулаан салават. 
Гьелъие хасаб рукъги бихьизабун букIана 
жамагIаталъ.

ГIабдурахIман-хIажияс абун буго: «Ну-
жеда АхIма лъалевани, нужеца гьедин 
абилароанинха», – абун.

Цо сордоялъ жиндирго рокъов 
гIибадаталда вугев АхIмахъе хабар-
го гьечIого жаниве лъугьун вачIуна 
ГIабдурахIман-хIажи. Дагьабго мехалъ 
харбидаги вукIун, вахъун уна устар. ГIуж 
гьечIуда вачIун, гIуж гьечIуда иналда 
гIажаиблъи гьабун, АхIма гьесда вихьи-
ларедухъ хаду-хадув вилълъуна. Гьан-
жесеб мадрасалъул басрияб минаялда 
нахъа ругел хабалаздеги ун, зияратги 
гьабун, ГIабдурахIман-хIажи ГIасавехун 
валагьун уна. Лъарахъе щвезегIан хадув 
АхIмаги уна. Живго устарасда вихьулев 
гьечIин вукIарав АхIмада лъар бахингун 
ГIабдурахIман-хIажияс абула: «Гьанже 
гIела, АхIма, дун тIовитIарав, рокъове 
нахъвусса», – ян. Нахъисеб къоялъго доб 
хоб цIехезе лъугьана АхIма. Гьеб букIине 
ккола гьанжеги зиярат гьабулеб Хъварти-
хьуниса ГъазимухIамад дибирасул хоб.

ГIабдурахIман-хIажи кIиабизе хIежалде 
унаго бакълъадерил лъарахъе гIаламго 
бакIарун букIана устар нуха регIизе. Гьанже 
зиярат бугеб бакIалда вагIзаги гьабун, къо-
лъикI гьабун унев устарасда хадув лъар 

бахун чи инчIого вукIине къотIи букIана. 
Кинниги, АхIма яхI гьабизе кIвечIого лъа-
ралъан векерун ун вуго устарасда хадув. 
Гьев гьукъизе лъугьаразда ГIабдурахIман-
хIажияс абун буго: «ЦIакъ дун вокьулев 
мурид вуго гьев, виччан те, гъарин» - абун. 
Дандеги вачIун, гьес къвал бала АхIмада. 
Устарасдаса ватIалъизе кIвечIого, кодоб 
гIарацго гьечIев чи, Одессаялде щвезегIан 
уна гьев нуха регIизелъун. Гамида рекIине 
гIарацги гьечIого, гъоркьго хутIана гьев 
порталда. Щивав чIегIераб рас бугев чи-
ясда аскIовеги ун, бусурманчи вугищан 
цIехолаго гьесда цо хъуппасев дандчIвала 
ва гьевгун цадахъ хьитал рукъун 
бетIербахъи гьабун чIола. Щибаб къоялъ 
унаан АхIма порталде гумузда дандчIвазе 
устар гьечIодаян. Ахирги хIажизабазул 
гама бачIиндал, гьезул къокъаялда гьор-
кьов ГIабдурахIман-хIажи вихьичIелъул 
салуда гIодов кканила АхIма, тату хун, 
гIодун, гевегахъдун вуго гьев гIемераб за-
манаялъ. Кинабниги ичIго моцI бан буго 
гьес росулъе нахъвуссине.

Абула АхIма нахъвуссун вачIунеб къо 
кканила ХIасан-афандияс доб бакIалда 
зияраталъе къуба гьабулеб къоянги. Ки-
налго ракIарун, ХIасан-афандияс бай-
бихьеян абизегIан ва кьучI тIамизе чи 
вихьизавизегIан чIун рукIун къалъудаса 
анила заман. Чара тIагIарал чагIаз гьикъ-
ун буго, щай байбихьуларебан. Устарас 
абунила АхIма тIаде щвезегIан чIаян. Гьор-
кьоб заманго иналде сверудаса ваккун 
вачIанила АхIма цIакъ къваридго, устар-
ги ватIалъун. Гьев тIаде щвейгун ХIасан-
афандияс АхIма тIамун вуго къубаялъул 
кьучI тIамизе. Живго АхIма лъикIав къа-
дахъан вукIана. Бакълъухъ росдал мина-
раялъул аххадисеб бакъбаккул рахъалда 
буго Пачал АхIмаца гьабунин абун хъва-
раб хатI.

Одессаялдаса вуссаралдаса щиб-
го дунялалъул тIагIам биланила гьесие. 
Релъулел чагIи рихьидал абулаанила 
ГIабдурахIман-хIажи гьечIеб дунялалда 
релъизе кин кIолебилан. Гьесулъ лъугьун 
букIанила «шайихасулъ паналъи» абулеб 
даража.

СагIаду-хIажиявги вукIана гьесие 
цIакъ хирияв чилъун. Кидаго гьесде 
гIагарлъулаан гьев. Гьесул даража-
макъамги лъан, АхIмаца СагIаду-хIажиясда 
абула гьал хваразулги рахъаразулги 

ахIвал-хIал лъазе бокьун бугин жиндие-
гиян. СагIаду-хIажияс гьесда абуна: «Мун 
гIадав чияс хIехьолеб жо букIунаро гьеб. 
Гьадаб тIохил рагIалдаса гIодове дурго вас 
вортун унев вихьани, дуда сихI тун чIезе 
кIолищ?» – абун тIадеги гьикъана устарас. 
КIоларин АхIмаца абидал, гьелъин гьеб 
дуда лъачIого лъикI бугебанги абуна.

СагIаду-хIажияв хваралдаса чара 
гьечIеб ишалъе гурого бералги рагьула-
роан АхIмаца, гьанже дунялалда бихьизе 
жо хутIичIилан абун.

Кидаго гIибадаталда тIад чIана гьев. 
Радакье мажгиталде жеги гьесдаса цеве 
чи ккечIин абулаан. Живго вахъине би-
гьалъиялъе гьев риидал тIохил рагIалда 
вегулаанила, чIахIил гулги гьоркье рехун. 
ТIохил ракьанда тIимугь яги хъабарчаги 
толаанила. Радакье дагьабго гьогьоми-
дал, тIад ретIине жоялда хадув тIохил ра-
кьанде вахъаравго, жинцаго жиндаго кIал 
гьикъулаанила: «Черхалъе гIоло гьаниве 
вахъарав мун  Аллагьасе гIоло мажги-
талъуве кин вахъунарев?» – абун. Гьениб-
го тIимугъги тун, мажгиталъуве унаанила. 
Гьедин кинабго магIишаталдаса инкар 
гьабун чIана АхIма. Жиндирго хурзал ри-
чана, цIакъ дагьабго къадарги лъималазе 
тун. Росулъго цIар арав бечедав чиясул 
васлъун вукIарав АхIма лъугьана росулъ 
бищунго мискинав чилъун.

ГIабдурахIман-хIажи накълолъидал 
АхIма ХIасан-афандиясул тарбиялде лъу-
гьана. Росулъ тIоцебе комсомольцаз дин 
чIунтизабизе лъугьараб мехалъ, гьезда 
дандечIун гIемераб хIалтIи гьабулаан гьес. 
Цо къоялъ, Бакълъухъ как ахIулеб рагIулин 
абун, районалдаса гIадамал рачIун рукIун 
руго ахIулищали хал кквезе. Гьел къаде 
кваназе Советалъул председателасул 
(АхIмал вас МухIаммадил) рокъоре индал, 
гьеб рукъалда цебе бугеб тIохдеги вахун, 
къаде как ахIун буго АхIмаца. Советалъ-
ул председателас гьалбадерида абулеб 
рагIун буго гьасда гьев чи гIабдал вугин. 
Данде АхIмаца абун буго: «Ле! Аллагь ву-
гин абулев дунищ гIабдал вукIунев, гьечIин 
абулел нуж рукIинчIого!» – ян.

Районалдаса хIакимчияс сельсоветасда 
абун буго инсуда щибго абуге дуцаян ва 
гIарза мекъаб батанилан нахъ руссун ун 
руго. Гьел сонал рукIун руго Дагъистанал-
да гIалимзаби ккун жанир тIамулел сонал.

Аллагьасе гIоло гьабулеб гурого ишалде 
гьоркьове лъугьунароан АхIма, устарасул, 
тIарикъаталъул бицунеб мехалъ гурого 
чIаголъун вачIунароан. ХIасан-афандиги 
ккун аралдаса тIубанго тату хун рокъовго 
чIана АхIма. Гьелде щвезегIанго гьев жин-
дирго колотIа «Оцол къавутIа» чIун вукIана, 
гъобаса КъахIибе гIагарда букIиналъги ба-
тила. ХIасан-афандияс муридзабазе хъва-
рал тIахьазда гIемерал мисалал рачун руго 
жиндирго устар ГIабдурахIман-хIажиясул 
караматазул. Гьенив рехсарав мурид вуго 
Бакълъухъа Пачал АхIма.

Жиндирго яс Жамилатида цо къоялъ 
АхIмаца жиндаго бихьараб макьуги би-
цун, вукъулеб бакI бихьизабула. Макьилъ 
СагIаду-хIажияс гьев жиндир рукъ бихьизе 
вачIаян хоб бугеб бакIалде вачун вуго. Гьеб 
букIанила цIакъ гIатIидаб, гIажаибал ну-
рал ралеб, берцинаб махIги жаниса бугеб 
рукъ. АхIма жаниве вачIине лъугьиндал, 
мун жеги чIаго вугин абун, СагIаду-хIажияс 
виччан гьечIо. Жинца дуеги къачIан бугин 
гьадинаб рукъилан жиндирго хобалъул 
аххада бакI бихьизабун буго АхIмада. Гьеб 
сордоялдаса анкь балелде АхIма хвана. 
Вукъунги вуго бихьизабураб бакIалда, 
битIахъе СагIаду-хIажиясул хIатIааххаде 
кколедухъ. Хвана АхIма 1942 соналъ.

КАМИЛАВ МУРИД

ИНСАН ЖИНДИРГО ГЬУДУЛАСУЛ ДИНАЛДА ВУКIУНА, ГЬЕДИНЛЪИДАЛ НУЖ БАЛАГЬЕ 
ЛЪИЛГУН НУЖЕЦА ГЬУДУЛЛЪИ ГЬАБУЛЕБ БУГИЩАЛИ (Абу-Давуд, Тирмизи)

СУАЛ-ЖАВАБ

– Инсанасул хIетIе-квер бекани 
яги бухIани, я гьеб гуреб цойгидаб, 
лъим жинде щвезе гьукъулеб яги 
бегьулареб жо ккани, гьев чияс та-
яммум гьабизе ккола. «Таяммум» 
абулеб жо ккола, какичуриялъул 
бакIалда, лъим гьечIеб бакIалде 
ккани, яги какичурулеб яги фари-
заяб черх чурулеб бакIалде лъим 
щвезе гьукъулеб жо бугони, гьабу-
леб гIамал. Гьеб таяммум гьабулеб 
куцги гьадинаб буго: бацIцIадаб, 
жинда тIад хIур бугеб ракьалда 
тIад кIиябго квералъул жаниб рахъ 
кьабила, цинги гьеб кIиябго квер 
гьурмада бахъила. Кверал гьурма-
да рахъулаго ниятги гьадин гьаби-
ла: «Дица ният гьабуна фаризаяб 
как хIалаллъизе таяммум гьабизе». 
Нахъойги кIиябго квер ракьалда 
кьабила ва кIиябго рукьалда тIад 
какичурулеб мехалъ лъим щвезе 
кколебщинаб бакIалда бахъила. 
Таяммум гьабулеб куц бичIчIизе 
букIине цо-кIиго мисал-
ги бачина. 

Масала, цо чиясул 
рукь яги килищ бекун 
тIад гипс лъун бугони, 
гьес какичури гьадин 
гьабила: тIоцебе, кида-
го какичурулеб гIадин 
ниятги гьабун, гьумер 
чурила; гьанже доб бе-
караб рукьалде ирга 
щвараб мехалъ, гьеб ру-
кьалъул, лъималъ чури-
зе рес бугебщинаб бакI 
чурила, цинги гипсалда 
тIад биччараб квералъ 
масхIу гьабила,  цинги, 
таяммумалъе ниятги 
гьабун, цебе бицухъе 
таяммум гьабила (ай 
гьумералдаги кIиябго 
рукьалдаги), таяммум гьабулеб ме-
халъ гипсалда тIад, ракьалдалъун 
масхIу гьабун, квер бахъизе ккола-
ро. Цинги, кидаго гIадин, бетIералда 
масхIу гьабила. Цинги бохдул чу-
рила (ай какичуриялда гьоркьоб, 
бекараб бакI чуризе ирга щвараб-
го, таяммум гьабила, хадуб гурони 
цойгидаб лага чуриларо). 

КIиабилеб мисал: нагагь каки-
чуризе кколеб бакIалдаса бох бекун 
бугони, какичурила кидаго гIадин, 
бекараб бохалъул сахаб, чуризе рес 
бугеб бакI чурила, гипсалда бичча-
раб квералъ  масхIу гьабила, цинги 
ахиралда таяммум гьабила. 

Лъабабилеб мисал: нагагь квер-
ги бохги бекун бугони, кIиябго бе-
караб бакIалда гипсги лъун бугони,  
цин гьумер чурила, хадуб квералъ-
ул сахаб бакI чурила ва гипсалда 
масхIу гьабила, хадуса таяммум гьа-
била, цинги бетIералда масхIу гьа-
била, цинги бохдул чурила, бохал-

да тIад бугеб  гипсалдаги тIад масхIу 
гьабила, цинги кIиабизеги таяммум 
гьабила (кIиго нухалъ таяммум гьа-
бизе ккеялъе гIилла кIиго батIияб, 
какичуризе кколеб букIараб лага-
ялда лъим жинде щвезе гьукъулеб 
жо букIиналъ буго. Лъабго батIияб 
лагаялда бугони, лъабго таяммумги 
гьабизе ккола). Амма гипс, какичу-
рулеб гуреб, цойгидаб лагаялда 
бугони, масала, накуялда яги гъе-
жалда, гьеб мехалъ какие чурулаго 
таяммум гьабизе кколаро, фариза-
яб черх чуризе кколел жал лъугьун 
гьечIони, нагагь фаризаяб черх чу-
ризе тIалъанани, гьев чи, фаризаяб 
черх чуриялъе ниятги гьабун, чвер-
дела цинги доб гипс бугеб бакIалда 
тIад биччараб квералъ масхIу гьа-
била, цинги чвердон хадуса, цебе 
бицухъе ниятги гьабун, таяммум 
гьабила черхалда тIад фаризаяб 
лъим жинде щвезе гьукъулеб бакI 
букIиналъе гIоло.  Таяммумги жиб-

жиб фаризаяб какалъе гьабизе кко-
ла, какичури биххичIониги. Черх 
чурилалде цебеги гьабизе бегьула 
таяммум, гьедин гьабизе лъикIабги 
буго. Гьанже «Гьедин рарал какал 
рецIилищ, рецIиларищ?» – абураб 
суалалъе гьадинаб жаваб буго. Ин-
санасул какичурулел лугби кIийиде 
рикьун руго: цоял – жидеда тIад 
таяммум гьабулел лугби, цойги-
дал – гьабуларел. Таяммум жидеда 
тIад гьабулел лугби ккола гьумер-
ги кIиябго кверги, гIункIрукьалгун 
цадахъ. Таяммумалъул гурел лугби 
ккола бетIерги (ай масхIу гьабулеб 
бакI) кIиябго бохги. 

Гьанже гьел таяммумалъул луг-
бузда тIад бугони гьезде лъим щве-
зе гьукъулеб жо, масала, гипс яги 
ругънада тIад жемараб, тIаса бахъ-
изе бегьулареб жо бугони, гьеб 
тIаса бахъани, лъим щвеялдалъ-
ун тIадеги бигъунеб бугони, гьес, 
тIоцебесеб мисалалда рехсохъе та-

яммумги гьабун, как бала, амма гьел 
киналго какал гIузру тIаса арабго 
рецIизе ккола, щайгурелъул лъим 
щвечIеб бакIалдаса бадаллъун (хи-
сун) гьабураб таяммум камилаб 
лъугьинчIелъул. Бох бекун бугони, 
ай таяммумалъул гуреб лага, гьес 
таяммум гьабила кIиабилеб ми-
салалда бицухъе. Гьениб гипс яги 
чIорто какичурун вукIаго тIад же-
мун батани, ва жемулеб мехалъ же-
мизе кколеб букIараб къадаралда-
са тIаде цIикIкIун жемун батичIони,  
гьеб гипс биялъ яги цойги нажасаб 
жоялъ чороклъунги батичIони, гьес 
какал рецIизе кколаро, амма ка-
киеги чуричIого лъун букIун бата-
ни, яги какиеги чурун лъун букIун, 
амма лъезе кколеб букIараб къада-
ралдасаги цIикIкIун лъун  бугони, 
яги квешго бидул цIун бугони,  гье-
дин рарал какал рецIизе ккола. Та-
яммумалъул лугбазда лъим хъвазе 
бегьулареб ругъун бугони, ялъуни 
цоги гIузру бугони,  тIад гипс, чIорто 
гьечIеб, какичурулелъул унтичIеб 
бакIги чурила, унтараб бакIалдаса 
букIине таяммумги гьабила. Таям-
мум гьабулаго гьеб гIузру бугеб 
бакIалда тIадги гьабила, ай, гьени-
беги ракь щвезабила, гьеб щвеза-

биялдалъун кIотунареб 
батани. Гьедин бараб 
какги бецIизе кколаро, 
щайгурелъул лъим хи-
сун гьабураб таяммум 
камилго гьабизе щве-
ялъе гIоло. Гьал цере 
рехсарал гIузраби жин-
дие рукIун таяммум 
гьабун как балев чи-
ясда, таяммум гьабизе 
ккани, лъазе ккола: 

1. Какил гIуж щун 
хадуб гурони, таяммум 
гьабизе бегьуларо.

2. Цо таяммумал-
далъун цо фаризаяб 
как гурони базе бегьу-
ларо, амма  суннатал 
абуни, кигIан бокьани-
ги бегьула. Сафаралда 

вукIун как данде босун балеб буго-
ни, кIиябго какалъе таяммум гьаби-
зе ккола.

3. Нагагь хадусеб какил гIуж 
щвезегIан какичури биххичIони, 
гьес таяммум гьабизе ккола каки-
чуризе ккечIониги.

4. Какичуриялъеги таяммумалъ-
еги цо ният гьабун бегьуларо. Каки-
чуриялъе жиндирго ният гьабила, 
таяммумалъе – жиндирго.

5. Какичури биххулел жалаздалъ-
ун таяммумги биххула.

6. Нажасаб жо черхалда тIаса на-
хъе инабун гурони, таяммум гьаби-
зе бегьуларо.

7. Жунублъарав чияс, черхалда 
цо бакIалда ругъуналда тIад жо же-
мун букIиналъ чуризе данде ккечIеб 
бакI бугони, щибаб какалъе каки-
чуриялда цадахъ, гьеб чуричIого 
хутIараб бакIалдаса букIине таям-
мум гьабила.

– Дун гьоркьо-гьоркьов дие абурай ясгун 
телефоналдаса кIалъала, цо нухалъ гьейги ячун 
кафеялдаги ун вукIана. Дие мунагьалъукъе 
ккезе бокьун гьечIо ва мунагь гьабизе 
къасдгицин гьечIо дир, дие бокьун буго гIицIго 
гьей лъазе. Гьединаб къасдгун абурай ясгун 
кIалъазе бегьуларищ дун?

ТIагьаев ГI,
Кизилюрт р-он.

Хирияв диналъул вац, гьаб суалалъулъ  буго кIиго рахъ: цо-
цо ясал жиндирго бахIаралгун рукIуна щибго кквей гьечIого 
– гьевгун кIалъала, кафебазде уна, дандчIваял гьарула ва 
гь.ц., цоги ясал лъале-хъвалел щинал васалгун кIалъала, цохIо 
бахIаравгун кIалъаларо – гьесда жий намус цIунарай яслъун 
йихьизайизе.

ТIоцебесеб иргаялда абурав васгун кIалъазе, гьевгун 
дандчIваял гьаризе, кафебазде хьвадизе къваригIун бата-
ни цебеккун магьари лъезе ккола, гьединал гIамалал жидер 
лъималаца гьаризе рукIин лъалел умумуца жидецаго гьелъие 
тадбирги гьабизе ккела.

ХIурматияв бусурманчи, абурай яс жеги дур чIужу кколаро 
ва гьейгун цоги чи гьечIеб бакIалда мун дандчIвазе шаргIалъ 
ихтияр кьоларо. Абун хадуб рачинчIого хутIаралги рукIуна 
ясал. Яс лъазелъун гьейгун кIалъалев вугони мун, гьейгун 
гIумруялъго кIалъазе ккола – гьеб мехалъги гьей лъанги яхъу-
наро. 

Дагьа-макъай гьей лъазе бокьани, гьейгун кIалъазе кко-
ларо, цохIо йихьарай гIола, гьелъул хIакъикъат руччабацаги 
цIехани, гIолебгIан къадаралъ гьей лъала.

Жиндир лъади гурей гIаданалда бихьинчи кIалъай, гьелъие 
рокьул ва гьеб гуребги бицун кIалъай ккола Жинца  малъа-
раб куцалъ хIалтIизареян Аллагьас  нилъехъе аманат гьабун 
кьурал гIундул, берал, кIал ва цогидалги лугбал Гьес гьукъа-
раб нухда хIалтIизаби, аманаталъе хиянат гьабилъун. Абурай 
ясгун кIалъай, гьелде балагьиги нилъее хIалалаблъун лъугьу-
на магьари лъун хадуб, гьелде щвезегIан гьейгун кIалъай кко-
ла мацIалъул зина, гьелде балагьи – беразул зина, гьелда квер 
хъвай ккола квералъул зина. 

Аварагасул  хIадисалда буго: «Нужер цонигияв иман 
лъуравлъун вукIунаро, гьесул мурадал шаргIалъ малъу-
лелда нахъ рилълъунел гьечIони», -ян, ай гьедин гьечIев 
чиясул иман камилаб букIунаро. Иман камилаб букIунаро 
гьединго нилъеего бокьараб диналъул вацазеги яцазеги 
бокьичIони. Лъие бокьилеб жиндир яцалде, ясалде, эбелалде 
лъадиялда чияр чи кIалъазе?!

КIиабилеб: ясалги мекъи руго, щаян абуни кIалъазе бегьу-
ларев чи цохIо бахIарав гуро вугев, чияравщинав бихьинчи 
вуго, ва нич бугеллъун жал рихьизаризе къваригIун батани, 
цониги чияр бихьинчигун бухьен гьабизе бегьиларо.

Лъабабизе бугони, нилъер ригьиналъулъги, нагагь Ал-
лагьас кьуни, метерго рукIине ругел лъималазулъги ба-
ракатги рахIматги букIине ккани, нилъеца мунагьаздаса 
цIуниялдалъун цIунизе ккола рухIияб рацIцалъи, баракатги 
рахIматги бацIцIадаб кьучIалда тIад гурони раккуларо.

Аллагьас киналго мунагьаздаса цIунаги. 
Амин.

- Жунублъараб (черх чуризе тIалъараб) мехалъ, черхалда 
лъим хъвазе бегьулареб ругъун яги тIамураб жо бугони, 
яги каки чурулел лугбазда бугони гьединаб гIузру, 
щиб гьабизе кколеб? Гьединаб хIалалда чвердеялъул, 
какичуриялъул, как баялъул хIукмаби кинал ругел?


